
U TAKULELWA ṰAḒULU

 Khuvhangano fhano kha ḽa—ḽa Yuma, ndi ndugelo yavhuḓi
u vha na heyi thambo ya u vhuya hafhu. Ro vha na

tshifhinga tshi mangadzaho, tshifhinga tsho fhiraho hafhano.
Huno zwenezwo musi ndo zwi pfesesa uri ndo fanela u vhuya
hafhu, zwo nnyita uri ndi pfe ndi wavhuḓi, u pfa vhuṱanzi na
maipfi aya avhuḓi a bvaho kha vhathu, huno zwi a ni khwaṱhisa
zwiṱuku.
2 Billy o mmbudza zwauri murathu a bvaho Las Vegas, we
a ṱoḓa tshumelo ngei khuvhanganoni, u ḓo mu vhona nga u
ṱavhanya nga murahu ha musi tshumelo yo no swika magumoni
hangeno. Ri na tshifhinga, u ralo, tshine ri nga tshi ṱoredza,
henengei kha ḽa Phando, tshumelo ya Phoenix i sa athu swika,
ni a vhona, u ḓa Las Vegas. Huno ngauralo ro dzulela u ṱoḓa u
ya henengei.

Ndi tenda uri Murathu Art Wilson o vha a tshi anzela u
vha henengei, tshifhingani tshilapfu tsho fhiraho, kana a nga
kha ḓi vha a tshee henengei. Huno o—o nkhumbela u ḓa, ene na
Khaladzi Wilson. A tho ngo wana tshikhathi, ngauralo khamusi
itshi tshi ḓo vha tshifhinga tshine nda ḓo ḓa.
3 Inwi vhonani fhedzi Billy Paul kana Murathu Roy Borders.
Ndi humbula uri u hone huṅwe fhethu fhano. Muṅwe o ri
Murathu Roy o vha e hone. Murathu Pearry, Lee, kana muṅwe
wavho, vha ḓo kona u ni vhudza. Vhekanyani fhedzi zwifhinga
zwa u ḓa hashu.
4 Zwino, ndo vhona vhafunzi vhanzhi fhano, tshifhinganyana
tsho fhiraho, zwine nda zwi takalela nga maanḓa u ṱangana
na vharathu. Ndi tama ngavhe ndo vha ndi na tshifhinga, u ya
hayani na vhoinwi, ngauri ndi a ḓivha uri ni na mubiki a no
konesa a re hone shangoni heḽi. Ndi zwavhuḓi.
5 Huno zwino, Murathu Pearry zwa vhukuma o wana mbili,
madekwana ano, khae. O wana maraga mbili dzi lwedzanaho
nae zwino. Iṅwe yadzo, u tumula iḽa khudzaipfi ngomu, nnḓa
henengei. Musi, ni a—ni a hweswa mulandu nga izwo, Murathu
Pearry. A thi humbuli uri zwa vhukuma no vha ni na mulandu.
Fhedzi ni…Muṅwe muthu o vha a tshi khou ṱoḓa u amba. Heḽo
ḽo vha ḽi ḽavhuḓi.
6 Huno ngauralo zwenezwo, a dovha, a ya henengei nnḓa
nahone a tshi amba. A ri, “Ambani!” A tshi khou vhudza
Murathu Collins kana vhaṅwe vhavho. A ri, “Tshilalelo tsho
vha tshi tshavhuḓi. Fhedzi,” a ri, “Ndi khou ni vhudza,” a ri,
“munna uḽa u fanela u vha e Muspeini kana tshiṅwe tshithu,
kana Mumexico. Heyo yo vha i phiriphiri i vhavhesaho ye nda

vhuya nda i thetshela.” A tshi khou ḓi ya phanḓa ngauraḽa,
nahone a tshi khou amba na mubiki.

A ri, “Ndi nṋe mubiki.”
7 Ndi Texas, yaṋu. Ri ḓo ita uri a khakhululee, hangeno
Arizona, nga murahu ha tshifhinganyana, (a ri nga ḓo ralo?),
arali a tshi dzula na riṋe.
8 Ndi zwavhuḓi ngamaanḓa u vha fhano! Huno ndi humbulela
uri hezwo a zwi pfali zwi tshi nga miswaswo, zwi tou vha fhedzi
tshipfi tsha u takadza. Tshe, Ene muṋeMurena a vha e na tshipfi
tsha u takadza, ni a ḓivha. O ri, “‘Herode,’ iyani ni vhudze iyo
phunguhwe, ni a vhona, ‘ṋamusi ndi pandela—pandela mimuya;
matshelo ndi a vuledza.’” Ngauralo, O vha e na tshipfi tsha u
takadza. Zwo luga, a tshi nga ri vhaisi, a thi humbuli, luthihi
nga murahu ha tshifhinganyana.
9 Huno zwino tshifhinga tsho no ṱuwanyana. Huno, nga misi,
ndi—ndi rera awara dzi no ṱoḓou ita nṋa. Ngauralo hoyu, ndi tshi
ḓivha vhulenda ha murathu na khaladzi fhano, khuvhanganoni,
ri ḓo u pfufhifhadza, madekwana ano. Huno sa…ndo vhudza
Terry. Ndo ri…

Ari, “Mini…Urekhodiwe kha theiphi ya awarambili?”
10 Nda ri, “Hai, Terry. Heyi ndi ba—bankwete.” Nda ri,
“Tshifhinga tshine tsha ṱoḓou swikaminiti ya furaru kana fuiṋa,
ndi ṱoḓou amba na vhathu nga ha tshiṅwe tshithu.” Hezwo, ndi
ḓo lingedza, naho, tshifhinga tshoṱhe, hezwo ndi tshi zwi ḓivha.
11 Musi ndi tshi kha ḓi vha mutukana muṱuku, vhathu vho vha
vha tshi anzela u ḓa u thetshelesa ngauri ndo vha ndi mureri wa
mutukana, muthu muswa fhedzi, mutukana. Huno vho vha vha
tshi ri, “Musi, Billy Branham, ni a ḓivha, u tou vha ṅwana, ho ngo
vhuya a vuledza tshikoloni, nahone ha na na pfunzo.” Huno vho
vha vha tshi ḓa u pfa maipfi anga o vunḓekanaho, Tshiisimani
tshanga tsha Kentucky, huno—huno ngauralo vha… “hits, na
hain’ts, na totes, na carry” dzanga.

Unga kha iṅwe ya dzitshumelo fhano a si kale—kale, vho ri,
“Ri ḓo takuwa roṱhe huno ra imba luimbo lwa lushaka.”
12 Nda takuwa huno nda ri, “U itela haya hanga ha kale ha
Kentucky kule—kule.” Holwo lwo vha lu lwone lushaka lu loṱhe
lwe nda ḓivha nga halwo, ngauralo lwo vha lu luimbo lwa
lushaka, u ya nga ha nṋe.
13 Ngauralo zwino, nga murahu ha musi no no aluwa, naho,
zwo luga, ri, u a dzhena, ni tea u vha na tshiṅwe tshithu u
fhira hezwo. Ni a vhona? Ri dzhia…Paulo o ri, “Musi ndi tshee
ṅwana, ndo amba sa ṅwana nahone nda elekanya sa ṅwana. Ni
ḓifara sa ṅwana.” Fhedzimusi ni tshi aluwa, zwenezwo ni thoma,
nga u ita maga a u thoma a si gathi, na dedengedza na wa, na
vuwa na dovha na zwi lingedza. Zwenezwo inwi, nga murahu ha
tshifhinganyana, ni vha nga nḓila ine ni nga kona u tshimbila

kha nḓila i re tswititi. Huno hezwo ndi zwone zwine ra tea u
zwi ita, sa maswole a tshifhambano. Zwino ndi tshifhinga tsha
u tshimbila nḓilani i re tswititi, nga iḽo gondo ḽa nṱha ḽa u ya
Vhugalani.
14 Ndi tenda uri ri khou tshila zwikhalani zwa u fhedzisela
zwa ḓivhazwakale ya heḽi shango. Ndi a tenda nga ngoho uri U
Vhuya ha Murena hu tsini, khamusi, u fhira zwine ra humbula.
Ngauralo zwino, kha tshifhinga tshavho tshine tsha ṱoḓou vha
furaru waminiti, kana tshiṅwe, ndi ṱoḓa uri ni vhe na nzhele kha
Luṅwalo lune nda ṱoḓa u lu shumisa kha thero, nahone—nahone
nda vhala na maṅwe hafha. Ndi…

Ndo dzula hayani, ḽiṅwe ḓuvha, ndo vha ndi tshi khou
elekanya nga ha hoyu muhumbulo. Zwenezwo nda humbula,
“Zwo ralo, a thi ḓivhi, ndi tshi khou amba zwi tshi bva kha
ulu Luṅwalo lwoṱhe. Ndi ḓo tou dzhia fhedzi tshipiḓa Tshalwo,
u itela idzo tshumelo ṱhukhu pfufhi fhedzi, dzi fanaho na ine
ra ḓo vha nayo madekwana ano.” Ndi ṱoḓou amba tshithu
tshithihi, musi ni tshi khou vula kha Dziphisalema. Dza—dza u
thoma…Phisalema ya 27, ndi ṱoḓa ndimana ṱhanu dza u thoma,
u dzi vhala.
15 Ndi tama u amba hezwi, malugana na khuvhangano dza
Vhanna Vha Bindu Vha Mafhungo-maḓifha O Fhelelaho dza
avha vhoramabindu.

Murathu wanga Pearry o vha a tshi amba nga ha dzibugu, na
zwiṅwe-vho, na bugu ntswa dze vha dzi wana. Ndi vhangana vha
elelwaho zwiḽa ri na theiphi, huno ra i rera hangeno Phoenix, kha
iṅwe ya dzikhuvhangano, ya Vhaṋe Vhanga, Ndi Tshifhinga-ḓe?
Zwino, afho ho vha hu mathomoni a iyo bugu, ni a vhona, musi
izwi—izwi zwo no itea.
16 Hu na khwaṱhisedzo khulwanesa ya nṱha ha tsiko ya Ipfi ḽa
Mudzimu ḽo ṅwaliwaho, ḽa ino awara, uri tshiṅwe tshithu tshi
vhe tshi sa khou ri ḓela zwino. Ri tou vha…Zwi tou vha zwa
vhukuma. Zwithu zwine na…Zwi ḓo mangadza, kha inwi, u
tou ni ḓivhadza zwa vhukuma zwine zwa khou itea. Vhunzhi
haṋu, vhatsinda, khamusi, ni a pfa havha vhanna vha tshi ima
huno vha posa—posa mahumbulwa haya, nga ha, “Mulaedza
wa tshino tshifhinga,” na zwiṅwe-vho. Hune vha khou ya hone,
ndi pfulufhedziso ya Mudzimu ya tshino tshifhinga, zwe A
fulufhedzisa zwine A ḓo ita. Huno ri a Mu vhona Maṅwaloni a
tshi khwaṱhisedza kokotolo zwe A amba uri U ḓo zwi ita, nga
nḓila yeneiḽa. Zwo ambiwa zwi sa athu itea, zwi bvelela kokotolo
nga nḓila yone, tshifhinga tshoṱhe, ngauri ndi Mudzimu a no
khou zwi amba.
17 Arali munna, a thi na ndavha uri o vha e nnyi, a no ḓo
lingedza u bvumba ngauralo, hu na tshikhala tshithihi kha
miḽioni dza fumi. Arali muthu o ni vhudza uri tshiṅwe tshithu
tshi ḓo bvelela, tshi ḓo—tshi ḓo bvelela nga tshifhinga tshikene;



4 IPFI ḼO AMBIWAHO

luthihi kha lwamiḽioni dza fumi. Huno zwenezwo na fhethu hune
tsha ḓo bvelela, i ḓo ṱoḓou vha tshikhala tshithihi kha zwine zwa
ṱoḓou vha zwa miḽioni dza ḓana.

Huno zwenezwo tshifhinga tshine tsha ḓo bvelela ngatsho,
tshi ya phanḓa na phanḓa, na nḓila ine tsha ḓo bvelela, na uri
ndi mini tshine tsha ḓo vha tshi tshi bvelela, na zwiṅwe-vho, i
tou vha tshine tshi nga si humbulelwe. Musi ri tshi tshi vhona
zwavhuḓi, tshifhinga tshoṱhe, zwenezwo ndiMudzimu.

Huno zwenezwo ri rembulutshela murahu kha Maṅwalo.
Zwi nga ḓi vhonala zwi songo ḓowelea kha riṋe. Fhedzi ri
rembulutshela murahu kha Maṅwalo, ri sa ḓivhi na hune ri
nga sedza, huno Muya Mukhethwa u zwi bvisela khagala huno
wa kuvhanganya Ipfi ḽoṱhe, wa ita tshifanyiso henefho u ri
sumbedza fhedzi awara ine ra khou tshila khayo. Ri khou
shandukisa zwifhinga.
18 Ri—ri khuḓani. Zwi a leluwa musi muṅwe muthu a tshi
sudzulusa khuḓa, ya tshidina tsha mufhaṱi, a tshi sudzulusa
khuḓa. Zwi thoma, muṅwe namuṅwe a tshi vhea zwidina zwawe
henefho kha mutevhe wonoyo, unga iṅwe dinomineisheni i tshi
thoma, huno ya thoma u kunguluwa na mutevhe, zwo luga.
Fhedzi, musi ni tshi swika khuḓani idzo, ndi hune na tea u
humela murahu nga iṅwe nḓila!

Zwino, Mudzimu ha khou fhaṱa luvhondo. U khou fhaṱa
nnḓu, ni a vhona, huno hu na zwipiḓa zwinzhi zwo tumulwaho
na khuḓa dze A dzi bula hafha Bivhilini. Huno dzikhuḓa, muṅwe
na muṅwe a nga lingedza u khona, fhedzi zwi tea u anḓana na
zwo ṅwalwaho. Arali zwi songo ralo, i tea u dovha ya kwashiwa.
19 Ngauralo ri—ri renda Mudzimu nga vhuthu Hawe na u
kuvhangana na vhoinwi vhathu, na mahothi o vuleaho e Murena
a ri ṋea, nahone nga havha vhoramabindu. Ndo dzulela u amba
uri a—a tho ngo tenda kha…Ndi tenda kha vhathu vha re
dzidinomineishenini. Fhedzi a thi na tshifhinga tshinzhi tsha u
eletshedza dzidinomineisheni, ngauri iṅwe na iṅwe i ḓifhaṱela
luhura u mona nayo.
20 Huno—huno vhunga, ndi a tenda, ho vha hu ḽiambele ḽiṱuku
ḽaMurathuDavida, nga ha zwe a vha a tshi alusamasekwa, huno
a ri mulambo wa ḓala. Huno sekwa ḽiṅwe na ḽiṅwe, ni a ḓivha,
o vha a tshi ṱoḓa u kuvhangana nga tshao, fhedzi ho ngo kona u
zwi ita ngauri o vha o itelwa luvhondo. Fhedzi musi maḓi o no ya
nṱha, ombo ita urimasekwa a papamalele nnḓa ha tshitumba.

Ngauralo ndi—ndi elekanya uri heyo ndi yone nḓila ya u
zwi ita. I tou vha fhedzi uri maḓi a khou ya nṱha, ni a vhona,
huno ri nga bva tshitumbani huno—huno ra kuvhangana nga
tshashu, ni a ḓivha, ra vha na lufuno lwa vhukuma lwa Kristo
mbiluni dzashu.
21 Huno havha Vhanna Vha Bindu Vha Mafhungo-maḓifha
O Fhelelaho vho vha ti—tivha kha nṋe. Ngauri, zwifhinga

zwinzhi…Ndi na vharathu, vharathu vhavhuḓi nga ngomu, ndi
a humbulela, dinomineisheni iṅwe na iṅwe ye nda vhuya nda
ṱangana nayo: Vhapuresbiteriani, Vhaḽuṱere, Vhabaphuthisi,
Vhapentekostaḽa, tshakha dzoṱhe dzo fhambanaho dza
Vhapentekostaḽa, tshivhidzo tsha Mudzimu, na Vhanazarini,
Pilgrim Holiness. Vharathu vhavhuḓi, hoṱhe—hoṱhe. Fhedzi,
zwifhinga zwinzhi, a vha koni u vha na nṋe zwigwadani zwavho,
ngauri, vhonani, hu si uri a vha zwi tendi, fhedzi, vhonani, zwi
nga ḓo vha bvisa kha dinomineisheni yavho. Huno musi ni tshi
ita izwo, zwa vhukuma, zwi—zwi a zwi ita.
22 A si kale—kale hafhano, ho vha na murathu waMumeṱhodisi
o ḓaho kha nṋe, a thi nga ḓo bula dzina ḽawe. Munna wavhuḓi, o
vha a tshi khou ṅwala tsenguluso nga ha phodzo ya Muya, huno
o ḓa kha nṋe uri ri vhe na—na nyambo. Ro dzula fhasi huno ra
amba lwa tshifhinganyana. A ri, “Tshithu tshithihi tshine ri sa
tendelane na vhone ngatsho, tshifhinga tshoṱhe vha vha vhe na
Vhapentekostaḽa.”

Nda ri, “Zwenezwo, litshani tshivhidzo tsha Meṱhodisi tshi
tshi i tikedza. Ndi ḓo ḓa.”

Hezwo zwo vha zwi zwiṅwe. Ni a vhona? A—a ri, “Zwo
luga, ngangoho, a—a thi tshivhidzo tsha Meṱhodisi. Ndi tou vha
muṅwe wavho.”
23 Nda ri, “Ndi zwone. Ni a vhona? Havho ndi vhone,
Vhapentekostaḽa, vhone vhane vha vula mahothi avho. Ni a
vhona?Havho ndi vhone vhane ndi nga ya khavho. Huno vhanzhi
vhavho vhane vha ḓo vula, mulandu, ro ḓiimisela u ḓa ra
dzhena.”

Unga kha Dzindzumbululo, ndima ya 3, o ri, “Ndo ima
muṋangoni huno ndi a omba—omba. Arali muṅwe a vula vothi,
Ndi ḓo dzhena nahone nda ḽa.” Huno uyo o vha e Yesu. Roṱhe ri
a zwi ḓivha uri uyo o vha e Kristo, huno ndi Ene Ipfi. Ndi zwone.
Ndi ene Ipfi.
24 Huno ngauralo Vhanna Vha Bindu Vha Mafhungo-maḓifha
O Fhelelaho vho vha vhe tivha ḽine ri nga kuvhangana khaḽo.
A hu na zwivhidzo zwine zwa i tikedza. Vhoṱhe, vho ṱangana,
vha—vhanna vha bvaho zwivhidzoni, huno riṋe ri a kuvhangana
nahone ra rerela roṱhe, shangoni ḽoṱhe, umona hoṱhe—hoṱhe.
25 Huno ndo no thusa kha u imisa khuvhangano nnzhi, nnzhi,
nnzhi shangoni ḽoṱhe, dza Vhanna Vha Bindu Vha Mafhungo-
maḓifha O Fhelelaho. Ndi livhuha tshikhala itsho tshe nda ṋewa.
Ngomu henefho, vhoramabindu vha ḓo i tikedza. Zwenezwo,
zwivhidzo zwoṱhe, zwi—zwi ṱoḓa u ḓa, naho zwo ralo.

Fhedzi zwenezwo a thi ṱoḓi u vhuya nda lingedza u ṱomola
muṅwe muthu kha tshivhidzo tshawe. Dzulani fhedzi henefho
tshivhidzoni tshaṋu ni anḓadze Tshedza. Ni a vhona? Ivhani
Mukriste wa vhukuma. Vhafunzi vhaṋu vha ḓo ni takalela.
Mukhethwa wa ngoho, wa vhukuma, wa u fulufhedzea, muṅwe

na muṅwe a tendaho kha Mudzimu u ḓo takalela muthu wa u
ralo. Ee.
26 Zwino, ndi livhuha murathu hafhano, na mufumakadzi
wawe, na heino khuvhangano, nga ha hetshi tshikhala. Huno
ngavhe heyi khuvhangano i tshi aluwa. Ngavhe phaṱhutshedzo
dza Mudzimu dzi tshi dzula khayo, huno ya vha tshishumiswa
zwanḓani zwa Mudzimu, u tshidza maḓana a maḓana a vhathu
phanḓa ha U Ḓa ha Murena; na dzoṱhe khuvhangano dzo salaho
kana vhaimeli hafhano vha bvaho dzikhuvhanganoni.
27 Buguni ya Dziphisalema, zwino, ndi ṱoḓa u amba nga ha
ṱho—ṱhoho i songo ḓoweleaho vhukuma, madekwana ano, lwa
tshifhinganyana fhedzi. Ndi na maṅwe Maṅwalo o ṅwalwaho
hafha fhasi. Huno—huno ndo elekanya uri khamusi, madekwana
ano, ndo vha ndi tshi khou ya u amba nga ha zwiṅwe zwa
thungo. Fhedzi, vhonani tshifhinga tshi a ṱuwa, mulandu, a tho
ngo ṱoḓa u dzula tshifhinga tshingafho lini, ngauralo ndo tou
rembulutshela ngeno huno nda wana luṅwe Luṅwalo. Huno ndi
ṱoḓa u amba nga ha thero:UTakulelwa Ṱaḓulu.Ni a vhona?
28 Zwino, ri tenda uri hu ḓo vha na U Takulelwa Ṱaḓulu.
Vhakriste vhoṱhe iḽo vha a ḽi tenda, vha re vhavhali vha Bivhili,
vha tenda uri hu ḓo vha na U Takulelwa Ṱaḓulu.
29 Huno zwino u itela nḓivhonyana ri ḓo vhala, ri vhala
Phisalema ya 25. Ndi amba…Ndi humbela pfarelo. Phisalema
ya 27, ndimana ya 1 u swika kha ya 5.

MURENA ndi tshedza tshanga na u tshidzwa hanga; ndi
kha ḓi ḓo ofha nnyi? MURENA ndi maanḓa a vhutshilo
hanga; ndi nnyi ane nda ḓo mu ofha?
Musi vhavhi, na maswina anga na vha mbengaho, vha

tshi ḓa kha nṋe u ḽa ṋama yanga, vho khukhulwa nahone
vha wa.
Naho mmbi yone ya mona na nṋe, mbilu yanga a i nga

ofhi: naho nndwa ya livhana na nṋe, kha izwi ndi ḓo ḓi
fulufhela.
Tshithihi tshe nda tshi lilela ha MURENA, hetsho ndi

ḓo tshi ṱoḓa; uri ndi dzule nḓuni ya MURENA maḓuvha
oṱhe a vhutshilo hanga, u vhona lunako lwa MURENA, na
u ṱoḓisisa thembeleni yawe.
Ngauri musi wa khombo u ḓo nndzumba ngomu

ha paviḽioni: huno ngomu vhudzumbamoni ha
thaberenakeḽe yawe u ḓo nkhudisa; u ḓo mmbea nṱha
ha tombo.
Murena nga a engedze phaṱhutshedzo Dzawe kha uho u

vhalwa ha Ipfi Ḽawe.
30 Zwino, ṋamusi, ndi tshi khou amba nga ha iyi ṱhoho, huno
zwino vhaṅwe vhaṋu ni nga fhambana na, nḓi—nḓila dzine
nda dzhia. Fhedzi ndi vhangana ngomu hafha vha no tenda

uri Bivhili i funza uri hu ḓo vha na U Takulelwa Ṱaḓulu ha
Tshivhidzo? [Tshivhidzo tshi ri, “Amene.”—Mudzudzanyi.] Ee,
muṋe wanga. Ndi zwone, kokotolo, u dzhiwa ha Tshivhidzo.
Naho ni Mumeṱhodisi, Mubaphuthisi, Mupuresbiteriani, kana
naho ni nnyi, Mupentekostaḽa, hu ḓo vha na u dzhiwa.
31 Huno ndi elekanya zwauri, nga u amba, a—a thi sokou
lingedza u ima hafha u amba tshithu tshine nda elekanya uri tshi
ḓo takadza vhathu. A thi athu wanwa mulandu wa izwo. Ndi
ṱoḓou ima hafha nahone nda amba tshiṅwe tshithu nga nḓila
ine nda khadiwa u tshi amba, tshine nda elekanya uri tshi ḓo
vha na thuso kha inwi, tshiṅwe tshithu tshine tsha ḓo engedza
tshenzhemo yaṋu na Mudzimu, arali ni Mukriste; huno arali
ni si Mukriste, zwi ni ita uri ni pfe ni tshi ḓishonela, uri ni
vhe Mukriste. Huno heyo ndi ndivho ye nda dzulela u lingedza
u i livhanya na mihumbulo yanga, nga nḓila ine Murena a ḓo
nkhada.
32 Zwino, ri a tsivhudzwa, sa kha Pfunzo ya Ulu maḓuvhani a
u fhedzisela uri ri ḓo hoiwa. Arali ni tshi ḓo kona, kha ri tou
Lu vhala, lwa tshifhinganyana. Lu kha Petro ya Vhuvhili, ndima
ya 3. Kha ri lu vhale lwa tshifhinganyana. Ndima ya 3, nahone
ndimana ya 3 na ya 4. Kha ri vhone arali ulu lu si lwone.

Tsha u thoma ni tshi ḓivha hezwi, zwauri hu ḓo ḓa
vhagoḓi maḓuvhani a vhufhelo, vha tshimbilaho u ya
nga nyemulo dzavho,

Huno vha tshi ri, I ngafhi pfulufhedziso ya u ḓa
hawe?…tshi bva tshee vhokhotsi vha eḓela, zwithu
zwoṱhe zwi bvela phanḓa sa zwe zwa vha zwi zwone u
bva u rangani ha tsiko.

Ngauri malugana na hezwi vha tou sa dzhiela nzhele
izwo nga khole, zwauri nga ipfi ḽa Mudzimu maṱaḓulu
o vha hone tsha kale na kale, na ḽifhasi ḽo bvaho maḓini
na ma-…na maḓini:

Zwe ngao mashango e…a vha, a tshi
mbwandamedzwa nga maḓi, a lovha:

33 Zwino ri vhona zwauri, tshi no ita uri iyi ṱhoho i sa
dzhielwe nṱha, ndi ngauri muporofita hafhano o no amba zwauri
maḓuvhani aya a vhufhelo vhagoḓi havha vha ḓo ḓa vha tshi
amba hezwi zwithu. Ni a vhona? Zwo buliwa, ndi ngazwo vhathu
vha tshi khou ḓifara nga nḓila ine vha khou ḓifara ngayo ṋamusi.
Mulandu, zwa vhukuma ni khou zwi lavhelela, ngauri Bivhili
yo zwi amba. “Maḓuvhani a vhufhelo vha ḓo vha vho omisaho
ṱhoho, vha u ḓihudza, vha funaho u ḓiphina u fhira u vha vha
funaho Mudzimu; vha sa vhofhiwi navho fhungo ḽa vha hone,
vhafheṱi vha vhaṅwe, vha sa ḓivhofhi, vhavhengi vha vha re
vhavhuya; vha re na tshifanyiso tsha u nga vha ofha Mudzimu,
huno maanḓa awe vha tshi a landula: vho raloho sendela kule

havho.” Ri nga kona u sedza kha u hoya Mafhungo-ngoho? Zwa
vhukuma.
34 MusiMushe o tsela Egipita, u vhofholola vhana vha Israele, e
na lubaḓa fhedzi tshanḓani tshawe u khwaṱhisedza, naMudzimu
wa Ṱaḓulu a tshi mu tikedza, o ita ḓembe. Ho ḓa vhadzia-
u-edzisa nga murahu hawe, nahone vha tshi ita tshenetsho
tshithihi tshe a ita. Ni a vhona? Zwino, vho vha vha vhuvhili,
nga murahu ha musi o thoma a ita. Vho mbo ḓa henefho, ngauri
vho vha vha tshi khou edzisela zwe a ita, vha tshi khou edzisela
zwa u ranga. Ri wana zwenezwo.

Huno zwino inwi ni ri, “Zwo luga, hezwo zwo vha zwi hone
maḓuvhani a Mushe.”

Fhedzi Luṅwalo lwonolwo luthihi lu ri vha ḓo dovha vha
ḓa maḓuvhani a vhufhelo. “Sa Yannesi na Yamburesi vho
pikisa Mushe, na vhenevha vhanna vho tshinyalaho muhumbulo
malugana na Mafhungo-ngoho vha ḓo ralo.” Ni a vhona? Zwa u
edzisela, zwithu zwa tshakha dzoṱhe u vhilinganya vhathu. Huno
zwenezwo arali…
35 U Takulelwa Ṱaḓulu hohu hu no ḓo bvelela, na tshiṅwe
na tshiṅwe tshine Mudzimu a vha natsho tshi anḓanaho na
Ipfi Ḽawe, hu dzula hu na tshiṅwe tshine tshi nga bva u
Ḽi vhilinganya arali vha tshi kona. Ndi—ndi—ndi ndivho ya
Saṱhane u ita hezwo.
36 Unga murathu hafhano, a bvaho tshumeloni hangei Las
Vegas, o ri, “Saṱhane o ri shango ndi vhulangi hawe, huno—huno
hangei nṱha ndi hone hedikotasi dzawe.”

Ndi a ḓivha uri Saṱhane ndi mudzimu wa ḽino shango.
Lushaka luṅwe na luṅwe nga fhasi ha ḽiṱaḓulu lu vhuswa nga
ene. Kokotolo. Heḽi shango ndi ḽa Saṱhane, fhedzi Yesu u ḓo ḽi
dzhia. Nga ḽiṅwe ḓuvha o ḓo takalela u Mu ṋea ḽone. Huno O
ḽi hana, fhedzi, A ri, ngauri O ḓivha uri U ḓo vha muḽaifa waḽo
zwifhingani zwi ḓaho.
37 “Vhagoḓi.” Kha ri dzhie zwikhathi zwi si gathi ri kha iḽo ipfi
ḽithihi, phanḓa hamusi ri tshi bvela phanḓa. Vhagoḓi!

Ndo vha ndi tshi khou vhala gurannḓa, vhege dzi ṱoḓaho u
ita mbili dzo fhiraho, ngei Tucson, he muṅweMuisimani a bvaho
England a ita tshitatamennde. Tshi kha ṱhoho dzamafhungo kha
gurannḓa, tsha uri u vhambiwa ha Murena Yesu Kristo ho vha
ho tou ṱumelelwa fhedzi, vhukati ha Pilato na Yesu, zwauri U ḓa
u ita…u ita fhedzi uri Ene a vhe tshiṅwe tshithu. Huno a hu
na iṅwe nḓila ine ri nga kona u vha sumbedza uri a si zwone,
ngauri zwithu zwoṱhe zwa Mudzimu zwi tea u ṱanganedzwa nga
lutendo. Ri fanela u zwi tenda. Zwino, o bvela phanḓa na u ṋea
ṱhalutshedzo ya uri izwo zwi nga itwa hani.
38 A si kale—kale hafhano, kha luḽa lushaka luhulwane,
London, kha ḽa England, ndi ṱoḓou ri, he uḽa John Wesley na

Charles, na vhunzhi ha avho vhareri vhahulwane vhamaḓuvhani
a u ranga, Spurgeon na vhenevho vho rera Mafhungo-maḓifha
mimaketeni ya hatsi na hoṱhe—hoṱhe henefhaḽa. Vho furalela uḽa
mulaedzawa ḓuvha ḽavho, huno vhonani uri vhamini ṋamusi.

Hafha ndi hone hune Murathu Williams na vhenevho vha
vha hone madekwana ano. Ndi ḽiṅwe ḽa mashango a fhasisa a
nyadzwaho ḽifhasini. Ndo no ḓi tshimbila na ḽifhasi, fhedzi a thi
ḓivhi tshiṅwe tshithu-vho tshi songo tendelwaho nga mulayo sa
England. Ndi…Billy Graham o amba ḽeneḽo ḽithihi. Mulandu,
o ḓo tea u dzhia mufumakadzi wawe dziphakhani, nga nḓila ye
mi—mi—mishumo ya vhukati ha vhanna na vhasadzi ya vha i tshi
khou bvela phanḓa, khagala, dziphakhani. Musi ndi henengei, a
thi athu vhona tshiṅwe tshithu tshe tsha vha tshi tshi ḓo vunḓa
mbilu ya muthu u fhira zwe zwa vha zwi tshi khou bvelela kha ḽa
England; ḽe ḽa vha na tshikhala, nahone, nga tshiṅwe tshifhinga,
ḽa ranga ḽifhasi kha tshandululo. Hezwo zwi tou sumbedza uri ḽi
nga wa hani.
39 Fhedzi, ni a vhona, tshi no ita hezwo, mulaedza wo bvaho
uyo musi, Vhaisimani vha lingedza u fara uyo mulaedza sa wa
ṋamusi. Hoyo a u nga shumi ṋamusi. U nga si shume. Naa
u nga…
40 Naa arali Mushe o vha a tshi ḓo vha o ḓa huno a ḓisa
Mulaedza wa Noaxe, “Ri ḓo fhaṱa gungwa huno ra papamala ri
tshi tsa na Niḽi”? Wo vha u si nga ḓo vha wo shuma. Nahone
na Mulaedza wa Yesu wo vha u si nga vhi wo shumela Mushe.
Nahone na Mulaedza wa Wesley u nga si vhuye wa shuma kha
Luther; kana wa Luther wa Wes-…mulaedza, muṅwe wa dzhia
vhuimo ha muṅwe.

Huno ṋamusi, riṋe, tshandululo yashu khulwane ya u
fhedzisela yo vha i Pentekoste. Huno ṋamusi ri khou i ṱutshela.
Huno mulaedza wa Pentekoste u nga si vangane na Hoyu, ngauri
ndi ḽiṅwe ḓuvha.Woṱhe ndi Ipfi ḽaMudzimu, fhedzi u khou fhaṱa.
Unga milenzhe, zwanḓa, zwi tshi bvelela, zwi khou vhumba
Muselwa u itela U Takulelwa Ṱaḓulu. Ni a vhona? Ni songo—
ni songo sudzulusa vhathu vha hangei murahu; vho tshila nga
Mulaedza wavho. Vhoṱhe vha ḓo bvela nnḓa, vhe vha vha vhe
kha Muselwa.

Unga vhutshilo vhu tshi tshimbila kha luṱanga lwa goroi.
Vhu ṱutshela goroi, gwati, fhedzi goroi i a ḓivhumba unga thoro
ya goroi ye ya wela mavuni.
41 A si kale—kale hafhano, ndo vha ndi tshi khou vhala bugu
yo ṅwaliwaho nga muṅwe Mudzheremani, na tsatsaladzo. O ri,
“Kha vhoṱhe vha—vha maṱuwa shangoni, William Branham u
vha fhira vhoṱhe.” O ri, “Mulandu, ha a tshithu nga nnḓa ha…
Ndi mu—ndi mudzia-manditi. U ita zwithu hezwi.” Ni a vhona,
munna, a sa ḓivhiho.

42 Huno, zwenezwo, uyo munna o vha e musasaladzi. Ho ngo
vhuya a tenda kha Mudzimu. A ri, “Mudzimu ane a kona
u dzula zwifhingani zwa u shaeha ha nḓivho, a buḓekanya
zwanḓa Zwawe kha thumbu Yawe, nahone a sea tshigwada
tsha Vhakriste; zwe vhomme, na vhafunziwa Vhawe Ene muṋe,
vha tea u vha; vhomme na vhana vhaṱuku na zwithu, huno a
litsha ndau dzi tshi vha ḽa; nahone a si vhuye a rembulusa na
tshanḓa.” Ni a vhona hune muhumbulo wa ṋama, hune pfunzo
na zwithu, zwi si kone u pfesesa bono? [Tshivhidzo tshi ri,
“Amene.”—Mudz.]
43 Iyo thoro ya goroi yo ḓo tea u wela mavuni. Unga Yesu o
ḓo tea u wa, uri a vuwe hafhu, ngauralo na tshivhidzo tsha
pentekoste tsho ḓo tea u wa. Tsho ḓo tea u dzhena mavuni,
zwifhingani zwenezwo zwa u shaeha ha nḓivho. Goroi iṅwe na
iṅwe i no…Thoro iṅwe na iṅwe i no dzhenamavuni, i tea u dzula
tshifhingani itsho tsha swiswi, uri i mele.

Fhedzi yo thoma u simuwa kha Martin Luther. Ya ḓa nga
Wesley. Ya ya ya bva ya dzhena Pentekoste. Zwino i ngomu,
i bvela nnḓa ya ya ngomu ha thoro. Huno zwino maitele
a dzidinomineisheni e vha a sia murahu, ndi maṱanga, ndi
zwenezwo fhedzi. A khou ya u fhiswa, maitele a dinomineisheni.
Fhedzi thoro vhukuma ya goroi ine ya bva kha iṅwe na iṅwe ya
idzo tshandululo i ḓo ṱanganedzwa i kha Muselwa. Yoṱhe i ḓo ita
Muselwa.
44 Zwino ri wana uri, henengei kha ḽa England, vho edzisela
u vhambiwa tshifhambanoni, a si kale, tshigwada tsha avho
vhathu, vhone vhalapfu…vhana vhe na mavhudzi malapfu na
zwithu, huno vha tshi huwelela, vha vhidza Yesu “daddy-o” na
izwo zwoṱhe. Vhathu vha sa ri tshithu!
45 Zwino inwi ni ri, “Zwi itea London, England.”

Sedzani zwe zwa vha zwi kha gurannḓa vhege yo fhiraho,
hafhaAmerika.Muṅwe dokotelamuhulwanewa zwa vhurereli, a
bvaho tshikoloni tshavhuḓi, o amba uri u—u vhambiwa ho vha hu
muhoyo. A ri, “Yesu o lingedza fhedzi u Ḓiita ngauralo; zwauri
O vha o nwa tsheṋe heyi ya marunguḓane.”

Huno ri a i wana kha Genesi, hune ha ambiwa nga hayo.
Ndi tsheṋe i fanaho na mbanzhe kana tshiṅwe tshithu. I wanala
henengei Orients. Huno arali na i nwa, i ḓo ni ita uri ni eḓele.
Khamusi…Huno ni tou nga no fa, no ṋoka, tshiṅwe na tshiṅwe,
khamaḓuvhamavhili kanamararu nga tshifhinga tshithihi.
46 A ri, “Musi vha tshi Mu ṋea viniga na ndulu, hu na
khonadzeo dzoṱhe dza uri iyo yo vha i tsheṋe ya marunguḓane.
Huno musi vho ralo, vho Mu ṋea yone, A ṋoka unga O lovha.
Vha Mu dzhenisa tshaloni, huno vha Mu ladza henefho. Nga
murahu ha maḓuvha mavhili kana mararu, zwa vhukuma, vha
tshi humela murahu, zwenezwo A vha o vuwa hafhu, o luga

tshoṱhe.” A ri, “O ya ngei India huno a lovhela huṅwe fhethu,
lufu lwo ḓoweleaho, a tshi khou lingedza u edzisela vhurereli.”

Tsha u thoma, uyo musasaladzi, naa ndi mini nga vhathu?
Vhonani, i tou vha fhedzi ḓuvha heḽi ḽine ra khou tshila khaḽo,
vhagoḓi, ni a vhona, ḓuvha ḽa u khunyeledza vhuporofita.
47 Mudzimu o kovhela Ipfi Ḽawe tshifhinga tshiṅwe na tshiṅwe,
huno tshiṅwe na tshiṅwe tsha izwo zwifhinga tsho tea u
vhonadza hezwo.HunoOdovha a ta vhanna vha itsho tshifhinga,
u khunyeledza iḽo Ipfi. Tshifhinga tshoṱhe a kovha Ipfi Ḽawe,
O nanga na munna u itela Ḽone. Musi O vhekanya tshifhinga
tsha Mushe, O nanga Mushe a tshi itela Ḽone. Musi O vhekanya
tshifhinga tsha Murwa wa Mudzimu uri a bebwe, O Mu nangela
khatsho. Tshifhinga tshiṅwe na tshiṅwe, O nanga muthu Wawe,
o ta, sa zwe Bivhili ya amba. A hu na…
48 Arali Mudzimu a si na magumo, Ramaanḓaoṱhe, wa maanḓa
oṱhe, a re hone, a no ḓivha zwoṱhe, mulandu, O ḓivha zwoṱhe
u bva mathomoni. Ngauralo, O ḓivha. A hu na tsho bvaho
ngonani. Hu tou vha riṋe vhane vha elekanya uri zwo ralo.
Tshiṅwe na tshiṅwe tshi khou tshimbila. Sedzani murahu kha
Ipfi Ḽawe huno ni vhone zwine A khou ita, zwenezwo ri ḓo vha
na vhupfesesi.
49 Zwino, edzonu elekanya. Tsha u thoma, arali uḽa mufunzi
o vha a tshi ḓo vha o elekanya, musi vha tshi shela iyo viniga
na ndulu mulomoni Wawe, O zwi pfela nnḓa. Ho ngo zwi
nwa, tsha u thoma. Ni a vhona? Hu tou vha vhagoḓi vha no
khou bvelela! Tshiṅwe tshithu, naa uyu Yesu wa Nazareta, naa
vhutshilo Hawe ho kwakwana hani na vhuporofita vhuṅwe na
vhuṅwe ha Testamente Ndala? Zwo itea hani? Zwo vha zwi
tshi ḓo vha zwi songo ralo arali zwo vha zwi songo no tiwa
nga Mudzimu. Vhutshilo Hawe vhu kwakwana na vhuporofita
vhuṅwe na vhuṅwe ha Testamente Ndala. Tshiṅwe tshithu, arali
avho vhafunziwa vho Mu dzhia a si wa vhukuma, ndi ngani
muṅwe na muṅwe wavho o fa nga u tou vhulawa? Muapostola
Petro na ene o ri, “Rembulusani ṱhoho yanga tshitiko tshi ye
nga fhasi. A tho ngo tea u fa u fana Nae.” Nga nḓila ye vha
dzhia Andrew vha mu rembulusela thungo kha tshifhambano.
Vhone, muṅwe na muṅwe, vho shatela vhuṱanzi havho nga
malofha avho. Vho Mu tenda nahone vha Mu funa, vha dovha
vha ṋekedzela vhutshilo havho vha tshi itela Ene. Arali o vha
e mudzia-muhoyo, vho vha vha tshi ḓo vha vho ita izwo hani?
Ni a vhona? Zwi ṱalukanywa nga nḓila ya muya, vhathu a vha
zwi pfesesi.
50 Hafha ho vha hu na munna wa muḓivhalea fhano, a si kale—
kale, muṅwe mufunzi muhulwane we a ṅwala uri, “Mushe, musi
a tshi khou fhira vhukati ha Lwanzhe Lutswuku,” o ri, “ho vha
hu sa tou vha maḓi. Maḓi ho ngo vhuya a ita luvhondo.” A ri,
“Zwe lwa vha lu zwone, nga ngei kha ḽiṅwe sia ḽa Lwanzhe

lwo Faho, ho vha hu na dzanda ḽa ṱhanga. Huno o fhira vhukati
ha ṱhanga dza maḓini, ṱhanga dza maḓi. Hu si na maḓi ngomu
henefho. Hu tshi tou vha fhedzi dzanda ḽa ṱhanga, lwanzhe lwa—
lwa ṱhanga dze vha pfuka.” Huno vhafunzi vhanzhi vha a zwi
tenda, vha, nahone vha a zwi ṱanganedza.
51 A si kale—kale hafha, musi muenda-tshikhalani wa u thoma
o gonya, a vhuya, nahone a vha a songo vhona tshi ngaho
Mudzimu. Hezwo zwo vhuya zwa dzinginyisa vhafunzi. Vho
elekanya uri Mudzimu o tshila huṅwe fhethu henefho nṱha, hune
vhunṱha haho ha vhamaela dza ḓana namahumimaṱanu.
52 Mulandu, nṋenṋe, nga nḓila ye pfunzo na vhuṱali ha
ḽino shango ha shandula tshivhidzo tsha vha dzanda ḽa
tsheṋe! Yone…Pfunzo yaḽo na kuitele kwa pfunzo, saintsi na
mveledziso, ndi zwa Diabolo. Ndi mveledziso ya Diabolo. Bivhili
yo ralo.

Huno Mveledziso yashu i no khou ḓa a i nga vhi na
mukovhe na heyi mveledziso, na khathihi. A i na vhushaka nayo,
na khathihi. Hu ḓo vha na Mveledziso iṅwe, ngomu ha heyi
mveledziso na heḽi shango ḽa saintsi ḽine ra vha naḽo. Saintsi
yo engedzeaho, ri tshi vha vho tshingamelaho siani ḽa saintsi,
ri bvela phanḓa na u dzhena kha zwithu zwa lufu, zwikwekwe
zwa u vhulaha, na tshiṅwe na tshiṅwe. Ngomu ha iyoMveledziso
ntswa, a hu nga vhi na lufu, na vhulwadze, maṱungu, kana
vhuṱungu. Ni a vhona? A zwi nga vhi hone ngomu Henefho.
Ngauralo heyi mveledziso i ḓo tea u tshinyadzwa, ngauri ndi ya
Diabolo.
53 Ri wana, uri kha Genesi 4, vhathu vha Kaine vho thoma
mveledziso, vha tshi fhaṱa miḓana na miḓi mihulwane, na
zwiṅwe-vho, na zwilidzo zwa muzika, huno zwi vha hone kha
saintsi. Huno vhathu vho ṱutshela kule ha Mudzimu, fhedzi vhe
vha vhurereli. Fhedzi musi vhathu vha Sethe vha tshi ḓa, vha
thoma u ḓa, vha huwelela kha Dzina ḽaMurena.

Ah, ambani nga ha mudzia-u-thanyesa!
54 A thi fhano u vhaisa vhuḓipfi ha muṅwe muthu, u amba
tshiṅwe tshithu nga ha tshivhidzo. Huno arali ni fhano, nahone
ni wa tshino tshivhidzo, a thi khou amba hezwi u vhaisa vhuḓipfi
haṋu; ngauri hu na vhathu vhanzhi vhavhuḓi ngomu henefho, u
fana na kha zwiṅwe zwivhidzo. Fhedzi vhege yo fhiraho ndo vha
ndi tshi khou vhala ndi Shreveport, he tshivhidzo tsha Kaṱoḽika
tsha ita tshitatamennde.

Huno ri vhona hune vha khou vha tshithu tshithihi zwino
kha khoro khulwane ya vhurereli, na zwiṅwe-vho, vha tshi khou
khunyeledza kokotolo zwe Bivhili ya ri vha ḓo ita. Ndi zwone
kokotolo.
55 Zwino ri wana uri vho ri, “Mulandu, Bivhili…”Vhaṅwe vha
Vhaporotestante vha ṱoḓa u farelela kha iyo Bivhili. “Mulandu,”
vha ri, “Bivhili yo vha i si tshithu i tshi tou vha bugu fhedzi,

ḓivhazwakale ya tshivhidzo, huno a vho ngo vha nayo kha
maṅwalwa u swikela ho no fhela miṅwaha ine ya ṱoḓou vha
maḓana mavhili na mahumi maṱanu. Tshifhinga tshoṱhe ho vha
hu tshivhidzo.” Vha ri, “Ho vha hu tshivhidzo, hu si Bivhili, huno
Bivhili i tou vha fhedzi ḓivhazwakale ya zwe tshivhidzo tsha ita.”
Mazwifhi-ḓe a vhukwila nandi! Mulandu, ro no vha na Bivhili
miṅwahani ya zwigidi zwiraru. Testamente Ndala yo ṅwalwa
Luṅwaloni, miṅwahani ya maḓana na maḓana Kristo a sa athu
ḓa. I tou vha vhukwila ha Diabolo!
56 Huno ri wana uri ṋamusi, musi u hoya uhu huhulwane
na u tamba nga Bivhili, na u lingedza u I sukumedzela nnḓa,
Mudzimu o tea u haṱula tshivhidzo nga tshiṅwe tshithu. A nga si
sokou vha…

Vha nga si kone u tsa na tshiṱaraṱa itshi vha mpfara, nahone
vha ri ndi khou gidima maela dza furaru nga awara fhethu ha
maela dza fumbili, nga nnḓa ha musi hu na tshiṅwe tshithu
henefho tshi no ḓo mmbudza uri ndi tendelwa fhedzi u gidima
maela dza fumbili. Tshi tea u vha henefho.

Huno Mudzimu u khou ya u haṱula tshivhidzo, u yo haṱula
vhathu, liṅwe ḓuvha. Hezwo ri a zwi ḓivha. Hu khou ḓa
Khaṱhulo. Ngauralo arali A tshi khou ya u tshi haṱula nga
tshivhidzo tsha Kaṱoḽika, ndi tshivhidzo tshifhio tsha Kaṱoḽika?
Arali A tshi khou ya u tshi haṱula nga Meṱhodisi, Mubaphuthisi
o xela. A tshi haṱula nga vhuthihi, vhuvhili ho xela. Ni a vhona?
U khou ya u tshi haṱula nga mini? O ri U ḓo tshi haṱula nga
Kristo, huno Kristo ndi Ipfi. Ngauralo ndi Ipfi ḽa Mudzimu, ḽine
Mudzimu a ḓo haṱula ngaḽo. “U rangani ho vha hu Ipfi, huno Ipfi
o vha e naMudzimu, huno Ipfi o vha eMudzimu. Huno Ipfi o itwa
ṋama a dzula vhukati hashu. Onouḽa wa mulovha, ṋamusi, na u
ya nga hu sa fheli.” Ni a vhona? Ngauralo, U ḓo tshi haṱula nga
Ipfi Ḽawe.
57 Huno zwino ri wana uri ṋamusi, musi vha tshi khou lingedza
u sukumedzela Bivhili nnḓa, “Ṱanganedzani tshivhidzo. Bivhili;
ni songo I ṱoḓa. Tshivhidzo,” ngauralo vha nga sokou ita lushaka
luṅwe na luṅwe lwa ndaela kana tshiṅwe tshithu-vho, huno vha
tshimbila ngatsho.
58 Zwo ralo, unga ndo vha ndi tshi amba vhuḽa vhuṅwe vhusiku
ngei Shreveport. Kha tshi—tshilalelo, musi vha tshi vhulaha
iyo ngwana ya tshidzimu, ho vha “hu sa tei u vha na dini
vhukati havho, maḓuvhani a sumbe oṱhe,” hu si na dini, hu si na
tshinnkwa tsha dini. Tshiṅwe na tshiṅwe tsho ḓo tea u vha tshi si
na dini. Hezwo zwo imela zwifhinga zwa sumbe zwa tshivhidzo
zwine ra zwi wana buguni hafha, huno a hu na dini. Mini? Ndi
tshiṅwe tshithu tsho vanganaho Naḽo. Huno ri vanganya ndaela
na dinomineisheni, tshiṅwe na tshiṅwe-vho, na Ipfi, huno ra ḓi
lingedza u zwi vhidza Ipfi. “Hu songo vha na dini, kha maḓuvha
oṱhe a sumbe.”

59 Huno tshi re hone ni tshi ḽe ṋamusi, ni songo lingedza u tshi
vhulungela matshelo. “Tshi fhiseni nga mulilo, ḽi sa athu ṱavha,”
ngauri hu na Mulaedza muswa une wa khou ḓa, na tshithu
tshiswa. Vhonani, lingedzani u ḽi fara ngauralo, fhedzi ho vha
hu vhuḓifari ha tshivhidzo. Mvuseledzo i a vha hone, huno tsha
u thoma tshine na ḓivha, hu sa athu fhela miṅwaha ine ya ṱoḓou
swika miraru, vha thoma dzangano ngayo. Dinomineisheni i a
thoma, dzangano.

Fhedzi no no zwi dzhiela nzhele? Hezwi zwo no iteamiṅwaha
ya mahumi mavhili zwino, huno a hu na dzangano. Huno a ḽi
nga vhi hone. Hovhu ndi vhufhelo. Goroi yo vhuyelela kha goroi
hafhu. Goroi yo vhuyelela kha thoro Yayo. Ganda ḽo kwatuwa
Khayo. Huno goroi i fanela u dzula Vhuhoneni ha Murwa, uri i
vhibviswe.

60 A si tshithu tshi mangadzaho naa, uri, a si kale, kha
Khunzikhunzi ya Vhubvaḓuvha, ho swifhalesa? A vho ngo zwi
pfesesa. Texas ho swifhala, vhegeni yo fhiraho. A vha koni u
zwi pfesesa. A ni zwi limuwi zwauri itsho ndi tshiga? A ni zwi
ḓivhi uri tshakha dzi khou kwashekana? Israele u shango-haya
ḽawe. Huno izwi zwiga zwi khou sumba uri ri kha vhufhelo.
Tshifhinga tsha musi hu tshi swifhala, a ni zwi ḓivhi uri
itsho ndi tshiga tshe muporofita a bula? Ee. “Fhedzi hu ḓo
vha na Tshedza tshifhingani tsha madekwana,” uri hu ḓo vha
na Tshedza tshifhingani tsha madekwana, musi u swifhala na
zwithu zwi tshi vha nga nḓila ine zwa vha ngayo zwino.

61 Vhonani nga nḓila ye ha swifhala ngayo. Mupapa u kha ḓi
bva u ḓa fhano.

Muraḓo, wa thaberenakeḽe, musi vha…Ni na dzitheiphi.
Ndi a humbulela, vhoinwi noṱhe ni a dzi dzhia. Nga nḓila
ye Murena a sumbedza ḽiḽa ḓuvha, thaberenakeḽeni, henefhaḽa
kokotolo he izwo zwifhinga zwa tshivhidzo zwa ḓo vha hone
na nga nḓila ine zwa ḓo vha ngayo! Ndo vha ndo zwi ola afho
nṱha kha bodo, zwifhinga zwenezwo zwa tshivhidzo zwine na
zwi vhona zwo olwa buguni. Huno arali uyo Muya Mukhethwa
u songo ḓa u kha Khavhu khulu ya Mulilo, huno wa ya murahu
henengei kha luvhondo wa Zwi ola, Wone uṋe, musi vhathu vha
maḓanamararu kanamaṋa vho dzula, vha tshi khouU sedza!

Huno vhunga mupapa o thoma hangeno, ṅwedzi wo sokou
swifhala. Huno vho dzhia zwifanyiso zwavho nga nḓila yeneyo
nthihi ye zwa olwa afho nṱha kha puḽatifomo. Zwino o fara
lwendo lwa u ḓa ngeno nga ḽa fumi-raru, a tshimbila maga a
fumi-raru, a ṋea tshilalelo vha fumi-raru, kha lushaka lune lwa
vha lwa vhufumi-raru, na u swifhala hu tshi bvelela hoṱhe—
hoṱhe. A ni vhoni hune ra vha hone? Ri tshifhingani tsha
vhufhelo.



U TAKULELWA ṰAḒULU 15

62 “Vhagoḓi vha ḓo bvelela ḓuvhani ḽa vhufhelo, vha tshi ri, ‘A
hu na phambano kha tshifhinga tsha zwe zwa vha zwi zwone,
tshe vhokhotsi ashu vha eḓela.’”

Fhedzi musi ni tshi vhona izwi zwithu zwi tshi thoma u
bvelela, imisani ṱhoho yaṋu, ni ḓilugise. Tshiṅwe tshithu tshi
nga itea tshifhinga tshiṅwe na tshiṅwe, Kristo u ḓela Tshivhidzo
Tshawe.
63 Zwino, a vha zwi tendi, ngauri ndi…ndi…Vha, vha te-…
A vha zwi vhoni zwauri ndi vhone vhane vha khou khunyeledza
Maṅwalo. Vhathu zwa vhukuma a vha zwi limuwi hezwo, vha
tshi ita zwithu hezwi nahone vha tshi amba hezwi zwithu, vha
khou khunyeledza Maṅwalo.

Kayafa, ene tshifhe muhulwane, na avho vhotshifhe
tshifhingani itsho, vhe vha hoya nahone vha tamba Ngae, a
vho ngo zwi ḓivhesa uri, Mudzimu onoyo we vha vha vha tshi
khou imba nga hae, “Mudzimu wanga, mulandu ndi mini Wo
Nṱutshela?” Phisalema ya 22, “Vho runga zwanḓa Zwanga na
milenzhe Yanga.” Vha tshi imba izwo thembeleni, Ene a vha a
tshi khou lovha nnḓa henengei kha tshifhambano. A vho ngo
zwi ḓivhesa uri vho vha vha tshi khou zwi ita. Na Yesu o rabela,
“Khotsi, vha hangwele. A vha ḓivhi zwine vha khou ita.” Ngauri,
zwavhuḓivhuḓi vho vha vho buliwa, nga Maṅwalo, u vha vho
pofulaho.
64 Ni a zwi ḓivha uri tshivhidzo tsha Protestante na Kaṱoḽika
tsho buliwa, maḓuvhani a vhufhelo, u vha tsho pofulaho,
zwenezwo zwithihi, kha Maṅwalo, na Kristo e nga nnḓa, a tshi
khou lingedza u dzhena? “Ngauri ni ri, ‘Ndo pfuma, nahone a thi
ṱoḓi tshithu,’ a ni zwi ḓivhi zwauri ni a ṱungufhadza, ni mushai,
no dzhielwa, ni fhedzi, nahone ni bofu, huno a ni zwi ḓivhi,”
Nzumbululo ya 3. Khezwo, murahu kha vhupofu hafhu, hu tshi
kandekanywa zwithu zwa Mudzimu, zwi tshi tou nga (zwi) a Ḽo
ngo ri tshithu khavho, hu tshi hoiwa na u tambiwa Ngaḽo. Ndi
zwe Bivhili ya amba.
65 Fhedzi, kha Tshivhidzo, Muselwa, U Takulelwa Ṱaḓulu ndi
nzumbululo Khae. Ho dzumbululwa Khae. Uri, nzumbululo,
Muselwa vhukuma wa Kristo u ḓo vha o lindela iyo nzumbululo
ya U Takulelwa Ṱaḓulu.
66 Zwino, ndi nzumbululo, ngauri nzumbululo ndi lutendo. Ni
nga si kone u vha na nzumbululo i si lutendo. Lutendo ndi
nzumbululo, ngauri ndi tshithu tshe na dzumbulelwa. Lutendo
ndi nzumbululo. Lutendo ndi tshithu tshe na dzumbulelwa, sa
zwe zwa vha zwi zwone kha Abrahamu, we a kona u dzhia
tshiṅwe na tshiṅwe tshi hanedzanaho na zwe a vha o no ḓi
dzumbulelwa, zwi tshi tou nga a zwo ngo tou ralo. Zwino,
lutendo, ndi zwine lutendo lwa vha zwone, ndi nzumbululo ya
Mudzimu. Tshivhidzo tsho fhaṱwa nṱha ha nzumbululo, Muvhili
woṱhe wo fhelelaho.

67 Hafha vhegeni dzi si gathi dzo fhiraho, ndo vha ndi tshi
khou amba na vhafunzi vhavhuḓi vha Baphuthisi. Vho ḓa u
ambedzana na nṋe. Vha ri, “Ndi a vha takalela samuthu, fhedzi,”
vha ri, “vho vhilingana tshoṱhe.”

Nda ri, “Zwenezwo, ndi humbela uri vha nthuse u
dzudzanyea,” (vha ri…) “nga Luṅwalo.”

Vha ri, “Na khathihi a ri nga koni, Mukomana Branham, u
vhekanya zwithu u swikela ri tshi wana Ipfi ḽiṅwe na ḽiṅwe nṱha
ha Ipfi, nṱha ha Ipfi, kokotolo na Tshigerika, na zwiṅwe-vho.”
68 Nda ri, “Yawee, muṋe wanga, vha ḓivha zwi fhiraho izwo.”
Nda ri, “Na Khoroni ya Nicaea, murahu u ya henengei u fhira
izwo, miṅwaha ya maḓana mararu u bva kha lufu lwa Kristo,
vho vha vha tshi kha ḓi ṱaṱisana uri ndi tshifhio tshikola tsha
Mugerika tshi re kha ngoho. Ni nga ḓivha. Ndi nzumbululo,
tshithu tshoṱhe. Ndi nzu-…”

Vha ri, “A thi koni u ṱanganedza nzumbululo.”
Nda ri, “Zwenezwo vha nga kona hani u ṱanganedza

Kristo?”
Vha ri, “Mulandu, Bivhili yo ri, ‘Ane a tenda…kha Yesu

Kristo, u na Vhutshilo vhu sa fheli.’”
69 Nda ri, “Hezwo ndi ngoho. Ḽi dovha ḽa ri a hu namuthu ane a
nga vhidza Yesu uri ndi Kristo nga nnḓa ha nzumbululo yaMuya
Mukhethwawewamu dzumbululela ḽone.” Ni a vhona? Khezwo,
ro dovha ra vhuya, zwi humela murahu kha nzumbululo. Zwi tea
u dzumbululwa, Bivhilini.
70 Kaine na Abele a vho ngo vha na Bivhili ya u vhala,
fhedzi zwo vha zwo dzumbulelwa Abele, nga lutendo, lune
lwa vha nzumbululo. Abele o ṋekedzela Mudzimu tshiṱhavhelo
tshavhuḓi u fhira tsha Kaine. Zwe, Mudzimu a ṱanziela uri o
vha o luga.

Musi Yesu a tshi vhudziswa hafha, Mateo 16:17 na 18. A ri
na tshifhinga tsha u lu vhala, fhedzi arali ni tshi ṱoḓa u lu ṅwala
fhasi. O ri, “Muthu u ri NṋeMurwawamuthu ndi nnyi?”

“Muṅwewavho a ri U ‘Mushe, Eḽiya, kanamuṅwe.’”
A ri, “Fhedzi inwi ni ri ndi Nṋe Nnyi?”

71 A ri, “Iwe uKristo, MurwawaMudzimu a tshilaho.”
72 A ri, “U na mashudu iwe, Simoni, murwa wa Yona, ngauri
ṋama na malofha a zwo ngo u dzumbulela izwi. Khotsi anga
a re Ṱaḓulu o dzumbulula Izwi kha iwe. Kha heḽi tombo,”
nzumbululo ya muya ya uri Mudzimu ndi Nnyi, Yesu ndi Nnyi.
Ene ndi nzumbululo ya Mudzimu, Mudzimu o itwaho ṋamani
nahone o dzumbululelwaho shango.

“O vha e shangoni. Mudzimu o vha e kha Kristo, a tshi
Ḓipfumedzanya na shango, a tshi dzumbulula zwe Mudzimu a
vha e zwone, muvhilini wa ṋama.”

“Iwe uKristo, Ene o ḓoliswaho,MurwawaMudzimu.”
73 A ri, “Ṋama na malofha a zwo ngo vhuya zwa dzumbulula
hezwi kha iwe, fhedzi ndi Khotsi Anga a re Ṱaḓulu o
dzumbululaho hezwi kha iwe. Kha heḽi tombo Ndi ḓo
fhaṱa Tshivhidzo Tshanga, nzumbululo ya Ipfi tshifhingani
Tshaḽo. Ndi ḓo fhaṱa Tshivhidzo Tshanga, huno khoro dza
vhudzulavhafu dzi nga si Tshi kunde.”
74 Bugu ya Dzinzumbululo ndi Bugu ya u fhedzisela ya Bivhili.
Yo shatelwa kha vhadzia-u-sa-tenda. Ngomu henefho, Bivhili
i ri, kha ndimana ya 22, “Ane a ḓo ṱusa Ipfi ḽithihi Khayo,
kana a engedza ipfi ḽithihi Khayo, Ndi ḓo dzhia mukovhe wawe
kha Bugu ya Vhutshilo.” Hezwo ri a zwi limuwa, zwenezwo,
yo ṋewa fhedzi vhatendi. Huno I vula Bugu ya Dzinzumbululo
huno ya dzumbulula uri Muṅwali wa Bugu heyi yoṱhe ndi Nnyi.
“Ndi a no sedzwa sa Alfa na Omega,” u bva Genesi u ya kha
Dzinzumbululo, Yesu Kristo a sa shanduki, u ya ho ya. Huno
i dzumbulula tshiphiri Tshawe Ene muṋe tsho fhelelaho, na
puḽane Dzawe dza zwifhinga Zwawe zwa tshivhidzo zwine zwa
khou ḓa, nahone zwa pfuṋelwa ngomu henefho nga Mapfundo
a Sumbe.
75 Zwino, Bugu yo ṅwalwa, fhedzi zwenezwo, elelwani, Yo vha
yo pfuṋelwa nga Mapfundo a Sumbe. Huno aya Mapfundo a
Sumbe o vha a songo tea u pfuṋululwa (Dzinzumbululo 10) u
swikela hu tshi lila lufhalafhala lwa muruṅwa wa ḽifhasi wa
u fhedzisela fhano ḽifhasini, Dzinzumbululo 10:7. Ni a vhona?
“Huno maḓuvhani a u lila ha lufhalafhala lwa Mulaedza wa
muruṅwa wa u fhedzisela, muruṅwa wa vhusumbe, tshiphiri
tsha Mudzimu tshi tea u khunyelela tshifhingani itsho.” Itsho,
huno itsho ndi tshifhinga tshine ra khou tshila khatsho.
76 Roṱhe ri a zwi ḓivha uri ri khou tshila Tshifhingani tsha
Laodikea. A hu tsha ḓo vha na tshifhinga tshine tsha ḓo
tshi tevhela. Zwi nga si konadzee. Ngauralo, ri khou tshila
Tshifhingani tsha Laodikea. Huno aya Mapfundo a Sumbe o
faraho iyo Bugu, ndi tshiphiri kha vhathu, a tea u pfuṋululwa
nga iḽo ḓuvha. Ndi zwe A fulufhedzisa. Zwino, a hu nga vhi
tshithu tshi re nnḓa ha Ipfi, ngauri a ni koni u engedza kha
Ipfi kana na fhungudza kha Ipfi. Ḽi tea u dzula ḽi Ipfi. Fhedzi
nzumbululo ndi u dzumbulula Ngoho Yaḽo, zwine Ḽa vha zwone,
u Ḽi ita uri ḽi anane na Luṅwalo luṅwe na luṅwe. HunoMudzimu
izwo u a zwi khwaṱhisedza uri ndi Ngoho. Ni a vhona?
77 Mudzimu ha ṱoḓi muṱalutshedzi. Ndi muṱalutshedzi wa Ene
Muṋe. U ita ṱhalutshedzo Yawe Ene muṋe nga u khunyeledza
zwithu zwe A ri zwi ḓo itea. Unga, u rangani, O ri, “Nga hu
vhe na tshedza,” huno ha vha na tshedza. Hezwo a zwi ṱoḓi
ṱhalutshedzo. Zwo khwaṱhisedzwa.
78 Zwino, O fulufhedzisa zwiṅwe zwithu ḓuvhani heḽi ḽa u
fhedzisela, Luṅwaloni. Mulandu, kholwo-ha.

Ndi nga nḓila ye Yesu a vha e Murwa wa Mudzimu. O
fulufhedzisa u Mu ruma. Musi E maḓuvhani Awe fhano fhasi,
huno vhathu vho kundwa uMu tenda, O ri, “Fhenḓani Maṅwalo,
ngauri Khao ni elekanya uri ni na Vhutshilo Vhu Sa Fheli, huno
Ayo ndi One ane a ṱanziela nga ha Nṋe. Arali Ndi sa iti mishumo
ya Khotsi Anga, zwenezwo ni songo Ntenda. Fhedzi arali ni sa
koni u Ntenda, tendani mishumo ine Nda ita, ngauri i ṱanziela
Ane Nda vha ene.”
79 Zwo luga, zwenezwo, tshifhingani tsha Wesley, mishumo ye
a ita yo ṱanziela zwe a vha e zwone.

Tshifhinga tsha Luther, kha tshandululo, mulandu, zwa
vhukuma, tsho ṱanziela zwe a vha e zwone.
80 Maḓuvhani a Vhapentekostaḽa, u vhuyedzedzwa ha
zwifhiwa, u vhuyedzedzwa ha zwifhiwa, u amba nga ndimi na u
pandela mimuya, na zwifhiwa, mulandu, ho ṱanziela. Ho vha hu
si na miswaswo nga hazwo. Vhathu vho ri, musi zwi tshi thoma
u bvelela…Ndo vhala dzibugu malugana na ḓivhazwakale ya
Pentekoste. Vho ri, “Zwi nga si fhedze tshifhinga tshilapfu. Zwi
ḓo dzima.” Zwi kha ḓi duga. Mulandu? Ndi ngauri ni nga si
vhuye na zwi dzima. Mudzimu o ri zwi ḓo vha hone. Ndi itsho
tshipiḓa tsha Ipfi, huno ni nga si tsha kona u tshi dzima.

Huno musi Muselwa a tshi khou vhidzelwa nnḓa, ni ḓo kona
hani u zwi dzima? Ndi nzumbululo ya mbonalo ya Ipfi ḽo itwaho
ḽa ngoho. Huno ri khou tshila ḓuvhani iḽo; thendo kha Mudzimu;
nzumbululo ya tshiphiri tsha Ene muṋe.
81 Zwino, U Takulelwa Ṱaḓulu hu tou vha fhedzi…Hohu U
Takulelwa Ṱaḓulu hune ra khou amba nga hao, ndi ha Muselwa
fhedzi. Elelwani, Bivhili yo ri, “Huno vhafu vho salaho a
vho ngo tshila vha fhedza miṅwaha ya tshigidi.” U Takulelwa
Ṱaḓulu hohu huhulwane! Arali hu si na U Takulelwa Ṱaḓulu,
dzikhonani, ri kha mini? Ri khou ya u itani? Ri khou tshila
tshifhingani tshifhio? Ndi ifhio pfulufhedziso ine ra vha nayo?
Hu khou ḓo vha na U Takulelwa Ṱaḓulu. Bivhili i ri hu ḓo vha
hone. Huno Hu ḓo vha fhedzi ha vho nangiwaho, Mufumakadzi
O Nangiwaho, Muselwa ḓuvhani ḽino, o kokodzelwaho nnḓa,
tshone Tshivhidzo.
82 Ipfi-…ipfi ḽeneḽo, tshivhidzo, ḽi amba uri “o vhidzelwaho
nnḓa ha.” Unga Mushe o vhidza lushaka lwa bva kha
lushaka, Muya Mukhethwa u khou vhidza Muselwa uri a bve
tshivhidzoni; Tshivhidzo tshi bve kha tshivhidzo; miraḓo, u bva
kha dinomineisheni iṅwe na iṅwe, hu tshi vhumbea Muselwa,
muri wa Muselwa. Zwi ngomu ha the—ngomu ha theiphi, Muri
Wa Muselwa. Muselwa a tshi bvela nnḓa, mbidzo, huno ndi ene
ane a vha muri waMuselwa. Mu—Muselwa, ndi ralo, ndi Ene ane
a ḓo vha kha U Takulelwa Ṱaḓulu; onoyo, e eṱhe, hu si tshiṅwe
nga nnḓa haMuselwa, vhanangiwa vho ḓivhiwaho ngaMudzimu
u bvamathomoni, dzhini dza Khotsi dza muya.

Kha ndi ime hafha lwa tshifhinganyana. Huno ndi dzulela
u vha na mazhuluzhulu, ndi tshi elekanya uri ndi khou ya u ni
fareledza, u ni fareledza tshifhinga tshilapfusa.
83 Fhedzi, dzhielani nzhele, sedzani, muṅwe na muṅwe wa
vhoinwi vhathu. Ni a zwi ḓivha, miṅwahani ya musi ni sa athu
bebwa, no vha ni kha khotsi aṋu sa dzhini? [Tshivhidzo tshi
ri, “Amene.”—Mudz.] Ndi zwone. Kutshili, mbeu, yo vha i kha
khotsi aṋu; i bva kha mbeu ya tshinna, hu si ya tshisadzi. Ni a
vhona? Musadzi u ṋekedza gumba, fhethu ha u alamela. Fhedzi
kutshili ku bva ha kho-…Zwino, i ri ni, kha khotsi anga…
84 Kana, murwa wanga o dzulaho hafha, musi ndo vha ndi na
miṅwaha ya fumi-rathi, murwawanga o vha e kha nṋe. A tho ngo
mu ḓivha, fhedzi o vha e hone. Zwino, nga fhethu ha u alamela,
nga mbingano khethwa, u dzhia tshifanyiso tshanga. Ndi a mu
ḓivha. Ndi kona u ita khwerano nae. Huno u ḓa nga tshifhinga
tshi re tshone.
85 Zwino, ngauralo na inwi no vha ni ngomu, arali ni na
Vhutshilo Vhu Sa Fheli, no vha ni…ni kha Mudzimu phanḓa
ha musi hu tshi vha na shango. Ni muraḓo, murwa waMudzimu,
tshivhumbeo tsha Mudzimu. O ḓivha na tshifhinga tshe na ḓo ḓa
ngatsho. O ni tela itsho tshifhinga, u dzhia uvho vhuimo, huno
a hu na muṅwe zwawe ane a nga vhu dzhia; a zwi na ndavha
uri hu na u edzisela hunzhi hani na zwithu. Ni tea u vha hone,
ngauri O zwi ḓivha uri ni ḓo vha hone. Zwino ni a vhonadzwa.
Zwino ni nga ita khwerano Nae, huno hezwo ndi zwone zwine A
ṱoḓa. U ṱulutshelwa khwerano, u loshiwa. Fhedzi arali vhutshilo
haṋu vhu songo…tshifhinga tshoṱhe ho vha hu tshivhumbeo
kha Mudzimu, ni tou vha muedzisi wa Vhukriste. Ni a vhona?
Hu ḓo vha na dzimiḽioni na dzibiḽioni dzavho, vha ḓo tou vha
vhaedzisi vha Vhukriste.
86 Ndi zwe nda zwi amba zwenezwino. Ndo vha ndi tshi khou
sedza Murathu Demos Shakarian hangei, musi vho vha vha tshi
zwalisa dzikholomo, vha tshi vhona midzio ya u itela ndingo, na
zwiṅwe-vho, i tshi khou dzheniswa nga vho-maine, nahone hu
tshi vhonwa hezwi zwithu.
87 Kha tshiluḓi tshi bvaho kha mboho, hu na mbeu dzine dza
swika miḽioni dzi bvaho kha mboho nga tshifhinga tshithihi.
Huno-ha makumba a miḽioni a bva kha tsadzi nga—nga
tshifhinga tshenetsho. Fhedzi no zwi ḓivha, ngomu ha mbeu
idzo ṱhukhu dzoṱhe dzi talaho, miḽioni yadzo, hu na nthihi
fhedzi yadzo yo telwaho u tshila, huno hu na gumba ḽithihi
fhedzi ḽo vhibvaho? Huno iyo mbeu ṱhukhu i ḓo kokovha
vhukati ha dziṅwe mbeu ṱhukhu, henefho nṱha ha mbeu iṅwe
na iṅwe ṱhukhu i fanaho nayo, huno ya ḓa nṱha hayo nahone
ya ḓa hafha, huno ya wana iḽo gumba ḽo vhibvaho ya dzhena
ngomu haḽo. Huno zwenezwo dziṅwe dzoṱhe dzo salaho dza fa.
Mulandu, ambani nga mbebo ya musidzana, yawee, a i tou vha

tshiphirinyana u fana na mbebo ya misi, nga nḓila ye ya tiwa, yo
tiwaho nga Mudzimu!

88 Zwino, u rangani, ngei murahu, henengei miṅwahani ya
murahu tshifhinga tshi sa athu thoma, inwi, arali ni Mukriste o
bebwaho hafhu, madekwana ano, no vha ni kha Mudzimu nga
itsho tshifhinga, Khotsi aṋu. Ndi zwine, musi ni tshi ḓa kha
vhutshilo uvhu hafha nahone na edzisela Vhukriste, zwo ralo,
tshiṅwe na tshiṅwe tshi tshi khou khakhea, no ḓo mangala uri
mulandu itshi tshi itshi, na hezwi zwoṱhe. Tshone, no ḓo tshi
mangala. Fhedzi, ḽiṅwe ḓuvha, Tshiṅwe tshithu tsho ni kwama.
Ho vha hu mini? Vhuḽa Vhutshilo he ha vha vhu ngomu henefho,
u rangani. Huno arali vhu…

89 Unga lunganonyana lwanga nga ha goni, u ḽi wana, mme aḽo
vha tshi wana goni. No no mpfa ndi tshi rera nga haḽo, nga nḓila
ye ḽiḽa goni ḽiṱuku ḽa thothonywa ḽi nga fhasi ha phambo. Fhedzi
yone, nḓowelo dzayo dza u lingedza u zwi ṋea zwiḽiwa—zwone
zwikukwana, goni ḽiṱuku a ḽo ngo zwi konḓelela, ngauri ḽo vha
ḽi si tshikukwana, tsha u ranga. Naho zwo ralo, ḽo vha ḽi hokoni
na zwikukwana, huno ḽa tevhela tshikukwana. Fhedzi yo kona
u palapala ḓuluni na zwiṅwe, huno goni ḽiṱuku a ḽo ngo kona
u zwi konḓelela. Fhedzi tshifhinga tshoṱhe yo vha i tshi lila na
zwoṱhe, zwikukwana zwiṱuku ṱuwani, ngauralo na ḽone-vho ḽa
ṱuwa. Fhedzi ḽiṅwe ḓuvha…

90 Mme aḽo o zwi ḓivha uri o kudzela makumba mavhili, hu
si ḽithihi. Ho ḓo tea u vha na ḽiṅwe, huṅwe fhethu. O ḓo ya
a ḽi zwima, a tshi fhufha u mona hoṱhe, a tshi mona—mona.
Mafheleloni o ḓa nga nṱha ha ḓulu, huno a wana ṅwana wawe,
huno a mu ṱavhela mukosi. Ḽo vha ḽi ipfi, lwe, ḽa limuwa zwauri
hetsho ndi tshithu tsho teaho. Ndi zwe ḽa vha ḽi tshi khou zwi
ṱoḓa, ni a vhona, huno zwenezwo ḽa limuwa zwauri ḽo vha ḽi si
tshikukwana. Ḽo vha ḽi goni.

Huno iyo ndi yone nḓila, Mukriste muṅwe na muṅwe o
bebwaho hafhu, musi ni tshi ḓa. A thi na ndavha uri no dzhoina
dinomineisheni ngana, uri madzina ndi manzhi hani, ni ṅwala
dzina ḽaṋu kha dzibugu na zwithu. Musi iḽo Ipfi ḽa vhukuma ḽa
Mudzimu ḽi tshi khwaṱhisedzwa nahone ḽa itwa ḽa ngoho phanḓa
haṋu nga u tou ralo, ni a limuwa uri ni goni, henefho. Ngauri,
u kekeya hohu hoṱhe ha phambo, “Dzhoinani hetshi nahone
dzhoinani hetshi, huno iyani thungo heyi na thungo heiḽa,” ndi
vhutsilu. Nḓila ya vhukuma, ndi ya u engedza Ipfi kha Ipfi.

91 Musi mbeu i tshi ḓa mbumbeloni ya—ya wa musadzi, a i
dzhii…Inwi, a no ngo vhambeu yamuthu i bvaho ha khotsi aṋu,
nahone zwenezwo tshithu tshi tevhelaho na vha mbeu i bvaho
kha mmbwa, huno tshithu tshi tevhelaho na bva kha tshimange,
tshithu tshi tevhelaho na bva kha khuhu. Yoṱhe yo vha i mbeu
ya muthu.

HunoMuvhili waYesuKristo, eneMuselwa, u ḓo vhamuraḓo
waMuvhili Wawe. Unewa ḓo…Ovha e Ipfi, hunoMuselwa u ḓo
tea u vha Ipfi; Ipfi ḽo ingiwa kha Ipfi, ḽa ingwa kha Ipfi. U lugiswa
ha Luther, vhukhethwa ha Wesley, ndovhedzo ya pentekostaḽa
ya Muya Mukhethwa, u vhuyedzedzwa ha zwifhiwa, na zwoṱhe
Zwaḽo, zwi ṱutshelanaho Naḽo. Ni a vhona? Hu tea u vha Ipfi
nṱha ha Ipfi, mbeu nṱha ha mbeu, Vhutshilo nṱha ha Vhutshilo,
u bvisela nnḓa tshivhumbeo tsho fhelelaho tsha Muselwa wa
MurenaYesuKristo. Zwino, elelwani, no vha ni tshivhumbeo.
92 Huno zwino, tshine tsha vha hone ndi hetshi, nga murahu
ha musi ro no wanulusa izwi zwithu, zwauri Kristo u khou Ḓela
Muselwa Wawe, zwino ri dzhena hani kha uyo Muselwa? Heyo
ndi mbudziso.

Vhanzhi vha ri, “Dzhoinani tshivhidzo tshashu.” Muṅwe
wavho u ṱoḓa luṅwe lushaka lwa ndovhedzo. Muṅwe u ṱoḓa u
ita hetshi kana hetshiḽa. Muṅwe a ri, “Ni fanela u amba nga
dzindimi, kana a ni Nawo.” Muṅwe a ri, “A ni tei u amba nga
dzindimi.”Hoyu u ri, “Ni fanela u tshinamuyani.”Hoyu u ri, “Ni
fanela u ṱavha mukosi.” Hoyu, “O wana u nyanyulea.” Zwo luga
zwoṱhe, huno zwenezwo, zwi kha ḓi vha, zwo khakhea zwoṱhe.

A nga kona hani munna a re…kana musadzi, kana ṅwana
wa Mudzimu, o bebwaho nga Muya wa Mudzimu, u hana Ipfi
ḽa Mudzimu? Musi, Mudzimu Ene muṋe a tshi Ḽi ṱalutshedza
nahone a ri, “Heḽi ndi Ḽone. Ndo Ḽi fulufhedzisa. Kheḽi hafha,”
a tshi khou Ḽi sumbedza ḽi khagala nga hune Ḽa kona. Mulandu,
vha tea u Ḽi vhona. Ni a vhona? Naa Kristo a nga landula hani
Ipfi ḽa Ene muṋe? Huno arali Kristo e ngomu haṋu, A nga si
landule Ipfi ḽa Ene muṋe.
93 Zwenezwo ri dzhena hani kha uyu Muvhili? Vhakorinta ya
U thoma 12, “Nga Muya muthihi roṱhe ri lovhedzelwa kha uyu
Muvhili, nga ndovhedzo nthihi ya Muya Mukhethwa.” Heḽo,
arali ni tshi ṱoḓa u ḽi ṅwala fhasi, ndi Vhakorinta ya U thoma
12:13. “Huno nga Muya muthihi ri a lovhedzwa roṱhe.” Huno
Muya ndi Vhutshilo ha Kristo. Ndi zwone izwo? [Tshivhidzo tshi
ri, “Amene.”—Mudz.] Vhutshilo ha Kristo! Huno vhutshilo ha
mbeu iṅwe na iṅwe…We, A vha e Ipfi Mbeu, u ḓisa Mbeu kha
Vhutshilo. Ni a zwi pfesesa? Arali uvho—arali uvho Vhutshilo
vhu kha Mbeu, huno ndovhedzo iyi ya Muya Mukhethwa ya ḓa
Khayo, yo tea u ḓisa uvho Vhutshilo haMbeu.
94 Unga ndo ni vhudza, hafha Phoenix, a si kale—kale. Ndo vha
ndi tshi khou amba na Murathu John Sharrit. Ndo vha ndi nnḓa
henengei, huno o ntsumbedza muri, wa musitirasi. O—o ṱavha
miri minzhi ya mitshelo ya sitirasi. Huno a ntsumbedza muṅwe
muri, wo vha u na tshaka dza malo kana ṱahe dzo fhambanaho
dza mutshelo khawo. Huno nda ri, “Murathu Sharrit, uyo muri
ndi wa lushaka-ḓe?”

A ri, “Muri wa muswiri.”

Nda ri, “Mulandu tshikavhavhe, na thanzherini, na
thangeḽo, na bambahosi?”

A ri, “Yoṱhe ndimitshelo ya sitirasi. Yo tou endiwa.”

“Oho,” nda ri, “Ndi a vhona. Zwino, ṅwakani, woṱhe u ḓo
vha na maswiri. U…”
95 “Oho, hai. Muri muṅwe na muṅwe u ḓo aṋwa yawo. Davhi
ḽiṅwe na ḽiṅwe ḽi ḓo aṋwamitshelo yaḽo.”
96 Vhunzhi ha vhoinwi vhaṱavhi vha mitshelo ni a zwi ḓivha
hezwo, hafhano govhani ḽa sitirasi. U ḓo aṋwa yawo. Ni
ṱumetshedza davhi ḽa tshikavhavhe kha muri wa muswiri, ḽi ḓo
aṋwa zwikavhavhe, ngauri ndi tsiko ya mutshelo wa sitirasi.
Naho zwo ralo, u nga si aṋwemutshelo wa u ranga.

Huno hezwo ndi zwe ra ita. Ro ṱumetshedza, ro dzhenisa
dzindaela, na zwiṅwe-vho, huno ra ṱumetshedza tshiṅwe na
tshiṅwe, Hafhano. Naa Vhameṱhodisi vha nga bveledza tshiṅwe
tshithu nga nnḓa ha ṅwana wa Mumeṱhodisi? Dinomineisheni
iṅwe-vho i nga bveledza hani tshiṅwe tshithu nga nnḓa ha ṅwana
wa dinomineisheni?
97 Fhedzi arali uyo muri u tshi bveledza davhi ḽa u ranga, u ḓo
aṋwa maswiri.

Huno zwenezwo arali Mudzimu a vhuya a ita tshiṅwe tshithu
Tshivhidzoni, tshi ḓo vha tshi tsha u ranga, tshi bvaho hafhu kha
Ipfi. Kokotolo. Zwo tea u ralo, ngauri Vhutshilo vhu kha Muri,
huno U aṋwa lushaka Lwawo wone uṋe.
98 Zwino, musi ri tshi wana uri, zwino, hu na tshiḽa tshivhidzo
tshihulwane tsho bvelelaho, zwifhingani zwo fhiraho, tshi tshi
aṋwa mutshelo watsho. Huno musi matavhi a tshi bva, vha a
khwatha. Kha Yohane Mukhethwa 15, Muṱokola a wo ngo vhuya
wa khwathiwa, zwino. O khwatha matavhi, a a tumula, ngauri o
vha a sa khou aṋwanamutshelo zwawo-vho.Huno—huno ri…
99 Yesu u ṱoḓamutshelo wa, wa Enemuṋe. MufumakadziWawe
u fanela u bveledza lushaka lwa vhana lune A vha lwone.

Zwenezwo, arali a sa bveledzi vhana, vhana vha Muselwa,
vhana vha Ipfi, zwenezwo ndi ṅwana wa dinomineisheni.
Zwenezwo, lufuno lwawe lwa u ranga, lwa shango na
dinomineisheni, o no humela khazwo. Huno a nga si bveledze
Mukriste wa vhukuma, o fhelelaho, o bebwaho hafhu, ngauri a
hu na tshithu tshine tshi ngaMu bveledza.
100 Zwi fana namusi ni tshi dzhia davhi ḽa tshikavhavhe huno na
ḽi ṱoka ngomu henefho, ḽi ḓo bveledza tshikavhavhe, fhedzi ḽi nga
si kone u bveledza swiri, ngauri ḽo vha ḽi siho u rangani. Fhedzi
ḽo tiwa u rangani, nḓivho ya zwi sa athu bvelela ya Mudzimu, ḽo
tiwa nahone ḽa bebwa, ḽi tea u bveledza swiri. Ḽi nga si kone u
bveledza tshiṅwe tshithu zwatsho.

101 Zwo tou ralo na kha Tshivhidzo tsha Mudzimu a tshilaho,
musi tshifhinga tshi tshi swika. Muṅwe na muṅwe…Inwi
tendelani Mudzimu u ita tshiṅwe tshithu, muṅwe na muṅwe u
ḓo tshi sanda a ṱuwa. Ni a vhona? Zwo ḓi ralomisi yoṱhe.

Ndo vha ndi tshi khou vhala kha ḓivhazwakale, ya Martin
Luther, fhano tshifhingani tshiṱuku tsho fhiraho. Yo ri, “Yo…
Zwo vha zwi sa konḓesi u tenda zwauri Martin Luther o vha a
tshi nga hanedza tshivhidzo tsha Kaṱoḽika huno a kona u zwi
khunyeledza. Fhedzi,” ya ri, “tshithu tshi kanukisaho, tshe a
kona u kunda maṱuwa e a tevhela mvuseledzo yawe, huno a
ḓi dzula kha u itwa o lugaho hawe.” Ni a vhona? Tshiṅwe na
tshiṅwe zwatsho, nyedziselo na tshiṅwe na tshiṅwe, zwa mu
tevhela.
102 Vhonani Vho-Mme Semple McPherson, Aimee Semple
McPherson, vhe vha vha na thembele iyi fhano.Murerimuṅwe na
muṅwe wamufumakadzi o vha e na dziphapha, nahone o pakata
Bivhili nga nḓila yeneyo, i tshi tou—i tshi tou vha nyedziselo dza
ṋamani!

A vha koni u vha vha u ranga. Ndi nga nḓila ine zwivhidzo
zwi nga si vhe zwone. Inwi tendelani tshiṅwe tshivhidzo tshi tshi
wana tshiṅwe tshithu muḓini, tshiṅwe tshivhidzo tshi nga si tshi
konḓelele. Vha a tshi wana. Ni a vhona? A vha tsha vha vha u
rangani.

Ipfi ḽa Mudzimu ndi ḽa u rangani. Ndi ḽone Ipfi, huno Ḽi tea
u bveledza lushaka Lwaḽo; lushaka Lwaḽo tshifhingani Tshalwo,
lwo nangiwa, lwo tiwa nga Khotsi, Mudzimu.
103 Zwino ri dzhena hani kha itshi Tshivhidzo? “Nga Muya
muthihi ri lovhedzelwa ngomu ha hoyuMuvhili muthihi, Muvhili
wa Kristo,” une wa vha Muselwa, Ipfi. “Wo lovhedzwaho ngomu
henefho nga Muya Mukhethwa.”
104 Zwino kha ri dzhiele nzhele uri kana ri tshifhingani tsha
u fhedzisela, kana hai. Zwino ri wana uri, arali ri tshi humela
murahu kha Genesi, tsini na, oho, tsini na ndima ya 5, ni nga ḓi
ya na kha Luka na ṱoḓisisa, zwauri Enokho o vha e wa vhusumbe
u bva kha Noaxe. Enokho.

Henefho hu bvelela mbeu ya ṋowa. Ngauri, arali Kaine o vha
e murwa wa Abele, zwenezwo o vha e wa vhumalo. Ni a vhona?
Fhedzi a hu na na huthihi Bivhilini he ya ri Kaine o vha e murwa
wa Abele…kana Kaine—kana Kaine o vha e murwa wa Adamu.
Ngauri, hezwo, Bivhili yo ri, “O vha e wa uḽa muvhi.” Huno
Adamu o vha a si muvhi. Ni a vhona? “O vha ewamuvhi.”
105 Zwino hafha ri wana uri Enokho o vha e wa vhusumbe u bva
khaNoaxe, we a vha e tshifanyiso tsha zwifhinga zwa tshivhidzo.
Zwino, vhanna vhoṱhe vha rathi vho salaho, phanḓa hawe, vho
fa, fhedzi Enokho o shandukiswa. Enokho a takulelwa ṱaḓulu,
ene wa vhusumbe, zwi tshi sumbedza uri hetsho ndi tshifhinga
tsha vhusumbe tsha tshivhidzo tshi no dzhia U Takulelwa

Ṱaḓulu. Zwino, a hu na u timatima, ri kha tshifhinga tsha
vhusumbe tsha tshivhidzo. Roṱhe ri a zwi ḓivha.
106 Zwino, ndi tshifhinga tsha vhusumbe tsha tshivhidzo tshi
dzhiaho U Takulelwa Ṱaḓulu. Vhaṅwe vhoṱhe vha rathi vho
lovha. Fhedzi Enokho o shandukiswa, ngauri, “Ho ngo wanala.
Mudzimu omu dzhia.” Fhedzi Enokho, o takulelwa ṱaḓulu, o vha
e tshifanyiso tsha vhoṱhe vho salaho vha no khou lovha. Fhedzi
mu—Muselwa wa tshifhingani tsha vhufhelo u ḓo vhidzelwa
nnḓa ha…U takulelwa ṱaḓulu, hu si na lufu, hu ḓo vhidzelwa
nnḓa ha tshifhinga tsha tshivhidzo tsha vhusumbe, tshine riṋe
zwino ra tshi ṱanziela. Yawee, nṋenṋe! Zwino kha ri dzhene
fhasi, fhasi vhukuma. Ni a vhona?
107 Zwino, hafha, nahone, tshifanyiso tsha zwifhinga zwa sumbe
zwa tshivhidzo, zwine, kha Ndzumbululo 10:7, zwauri tshiphiri
tshihulwane tsha Bugu tsho vha tshi tshi khou yo dzumbululwa
ngaMulaedza wamuruṅwawa vhusumbe.
108 Zwino, hu na Muḓinḓa ṱaḓulu, tshifhinga tshoṱhe, na
muḓinḓa ḽifhasini. Ipfi ḽa Tshiisimani angel ḽi amba “muḓinḓa.”
Huno kha Mulaedza wa muruṅwa wa vhusumbe, musi a tshi
khou huwelela, tshumelo yawe, “zwenezwo musi a tshi thoma u
lidza lufhalafhala lwa tshumelo yawe,” hu simusi o no thoma.

Yesu, musi A tshi thoma, O thoma u fhodza vhalwadze na vha
ṱhupheaho. “Oo, Rabi uḽa muhulwane! Ndi Muporofita.” Muṅwe
na muṅwe oMu ṱoḓa tshivhidzoni tshawe.

Fhedzi musi A tshi dzula fhasi ḽiṅwe ḓuvha, a ri, “Nṋe na
Khotsi Anga ri Muthihi,” hezwo zwo vha zwi zwiṅwe. Zwo vha
zwi zwiṅwe. “Huno arali na sa ḽa ṋama ya murwa wa Muthu, na
nwa naMalofha Awe, a ni na Vhutshilo ngomu haṋu.”

“Mulandu, Ndi ḽidyavhathu!” Ni a vhona? Ni a vhona?
Hezwo zwo vha zwi zwiṅwe.

Ho ngo zwi ṱalutshedza. Vho vha vho no vhona mbonadzo,
u khwaṱhisedzwa ha Ipfi ḽa Mudzimu ḽa tshifhinga Tshawe, ḽo
itwa ḽa vhukuma nahone vho sumbedzwa tshoṱhe uri O vha e
Muḓinḓa wa itsho tshifhinga. Huno ho vha hu songo tea uri A
ṱalutshedze tshiṅwe tshithu.
109 Vhaḽa vhafunziwa vha nga ḓi vha vha songo kona u Ḽi
ṱalutshedza. Fhedzi vho Ḽi tenda, hu si na ndavha uri vha kona
u Ḽi ṱalutshedza kana hai. Vho dzula vha khuthala vha Ḽi tenda.
Vho vha vha tshi ḓo zwi amba hani arali vho vha vha tshi khou
ya u ḽa Ṋama Yawe nahone vha nwa Malofha Awe? Mulandu,
zwo vha zwi sa konadzei uri vha zwi ite. Fhedzi vho Ḽi tenda,
ngauri vho vha vho tiwa. Yesu o ri O “vha nanga shango ḽi sa athu
sikwa.” Ni a vhona? Vho zwi tenda. Hu si na ndavha uri vho vha
vha tshi kona u zwi ṱalutshedza, kana hai, vho ḓi Ḽi tenda.
110 Zwino sedzani, zwino, tshifhingani tsha tshivhidzo tsha
vhusumbe, “Musi muruṅwa wa vhusumbe a tshi thoma u lidza



U TAKULELWA ṰAḒULU 25

lufhalafhala, zwiphiri zwa Mudzimu zwa tea u ḓivhadzwa
henefho,” Mapfundo.

Uri, vhashanduli vhe…vho vha na tshifhinga. Luther ho
ngo tshila tshifhinga tshilapfu, na ene Wesley. Zwifhinga a zwo
ngo vha zwilapfu, vhone vhashanduli. Vho vha na mulaedza
wa iḽo ḓuvha, huno vhathu vho u dzhia vha ita dinomineisheni
ngawo. Huno izwo ndi mini?
111 Vha nga si vhuye vha kunda mupo. Mupo u a ṱanziela
tshifhinga tshoṱhe. Mudzimu u tshimbila na zwine mupo wa ita.
Zwo tea u ralo.

Unga ḓuvha. Ḓuvha ḽi tshi ṱavha nga matsheloni, ndi ṅwana
muṱuku o bebwaho. A ḽi na nungo, a ḽi na mufhiso munzhi khaḽo.
Nga awara ya fumi nṱha ha tshithoma, ḽi bva ngomu ha tshikolo
tsha nṱha. Nga masiari, ḽi khou dzhena vhutshiloni. Nga awara
ya vhuraru nṱha ha tshithoma nga masiari, ḽi khou kalaha. Nga
awara ya vhuṱanu nṱha ha tshithoma, ḽi khou fa. Ndi ḽa kale
nahone a ḽi tshe na nungo hafhu, ḽi khou vhuyelela tshaloni. Naa
ndi magumo aḽo? Ḽi dovha ḽa ṱavha, nga matsheloni a tevhelaho.
Ni a vhona?
112 Lavhelesani miri, nga nḓila ine ya simuwa maṱari ayo,
zwoṱhe zwine ya ita. Zwino ri wana zwauri, maṱari a waho
murini, a a vhuyelela. Mini? Vhutshilo vhu tsela mudzini wa
muri. Naa ndi magumo awo? U a vhuya luṱavula lu tevhelaho,
na vhutshilo vhuswa.
113 Zwino sedzani zwivhidzo, nga nḓila ye ya ita tshenetsho
tshithihi kha tshandululo. I a mela. Iḽa thoro ya goroi yo wela
mavuni huno ya fa, nga fhasi ha mutovholo wa tshifhinga tsha
u shaeha ha nḓivho. Yo dzhena mavuni. Yo ḓo tea u fa. Muthu
muṅwe na muṅwe, wa muya, u a kona u zwi vhona hezwo.
Hezwo, arali iyo mbeu i sa fi nahone ya sina, i dzula i yoṱhe.
Huno yo ḓo tea u dzhena mavuni, tshifhingani tsha u shaeha ha
nḓivho. Yo dzula henefhaḽa, ya sina. Huno i bvelela i mbemba
ṱhukhu mbili dza tshivhidzo tsha Ḽuṱere. U bva tshivhidzoni
tsha Ḽuṱere, ho engedzea dziṅwe mbemba, Zwingli na vhaṅwe-
vho. Khadzo hu bvelela malele-vudzi, e a vha e John Wesley,
tshifhinga tshihulwane tsha vhurumiwa. Tsha sala murahu.
Ngomu henefho ha bvelela tshiḽa tshifhinga tsha u fhura, itsho
tshifhinga tsha Pentekostaḽa. Iyo thoro ya goroi, ye…
114 Hu na we a vhuya, fhano, a lima goroi? Ni sedzuluse heyo
goroi musi ni tshi i sedza. Musi ni tshi ya nnḓa hangei, ni ri,
“Ndi na goroi.” Ni vhonala ni tshi nga ni na goroi henengeyo.
I vuleni zwavhuḓi huno ni lavhelese. Na khathihi a ni na goroi.
Ni na mungu. Naa Yesu ho ngo ri tsivhudza zwauri, kha Mateo
24:22…-iṋa? “Maḓuvhani a vhufhelo, zwauri, mimuya mivhili
i ḓo vha tsini na tsini, lune zwa ḓo fhura goroi Yone iṋe yo
nangiwaho arali zwo vha zwi tshi konadzea.” Ni a vhona? Zwino
vhonani. Ndi tshihwali.

115 Zwino, Vhutshilo he ha bvelela nga Luther ndi he ha ita
Wesley. Vhutshilo he ha bva khaWesley ndi he ha ita Pentekoste.
Vhutshilo vhu no bva kha Pentekoste vhu sika goroi. Fhedzi
vha vhahwali. Ni a vhona? Vhutshilo ha vhukuma vhu fhira nga
henefho. Mulaedza u fhirela phanḓa, fhedzi U livha ngomu ha
goroi. Ndi zwine ngazwo goroi ya bvelela huno ya ḓisa tshithu
tshoṱhe ngomu ha U Takulelwa Ṱaḓulu, hangeno nṱha. Muselwa,
Ene muṋe, u bva kha tshifhinga tshiṅwe na tshiṅwe. Fhedzi
luṱanga lwa dinomineisheni lu a fa, lwa oma nahone lwa fa. No
no dzhiela nzhele, maḓuvha haya a vhufhelo, nga nḓila ye lwa
thoma u ṱutshela kule? Musi iyo goroi i tshi thoma u aluwa,
zwenezwomu—mungu u thoma u ṱutshela kule Hayo.
116 Sedzulusani murahu ngomu ha iyo goroi ṱhukhu musi ni tshi
i sedza. I vuleni nga nḓila heyi, huno ni sedze ngomu hayo ni
vhone. Ni na lurere luṱuku lwa goroi murahu henengei. Ni tea
u dzhia ḽensi ya maanḓa a furaru u sedza ngomu hayo, u vhona
lurere luṱuku lwa goroi murahu henengei. Ni a vhona?

I murahu henengei ngomu, fhedzi I thoma u aluwa. Zwino,
mungu uyowo tea u vha henengei, u I tsireledza, u I ṋea tshikhala
tsha u bvela nnḓa. Fhedzi zwenezwo musi I tshi thoma u aluwa
na Mulaedza u tshi thoma u phaḓalala, zwenezwo mungu u
ṱutshela kule Hayo. Huno Vhutshilo vhu a bva ngomu ha uyo
mungu, ha dzhena kha goroi. Ha bvela phanḓa! Ndi nga nḓila
ye tshifhinga tshiṅwe na tshiṅwe tsha ita. I nga—i nga si kunde
tsiko. Ndi…Hezwo ndi mvelaphanḓa ya Mudzimu, nḓila ine A
ita zwithu.
117 Huno zwino hetsho ndi tshifhinga tshine ra khou tshila
khatsho zwa zwino, tshifhinga tsha vhusumbe tsha tshivhidzo.
Zwino, zwoṱhe zwi ḓo vhonadzwa ngomu ha thoro ya goroi
mafheleloni, huṅwe hu vhuya. Zwino, arali na dzhia Luka ndima
ya 17 na ndimana ya 30, O ri, “Unga zwe zwa vha zwi zwone
maḓuvhani a Sodoma, zwi ḓo ralo musi Murwa wa muthu a tshi
ḓo ḓa, musi Murwa wa muthu a tshi thoma u Ḓidzumbulula.”
U dzumbulula ndi mini? U ita nzumbululo Yawe ya zwine A vha
zwone tshifhingani tshino. Dzumbululani, nnḓa kha vhathu, Ipfi
ḽine ḽa khou ḓivhadzwa u itela heḽi ḓuvha. Dzumbululani, kha
vhathu, nga u ḓivhonadza ha Muya Mukhethwa u tshi ita uri
Yesu a tshile vhukati hashu. Huno, elelwani, O imelwa henefho
e kha muthu. Muthu! A ri, “Sa zwe zwa vha…” Zwino, O vhala
Bivhili yeneyi nthihi ine ra i vhala, Genesi. Zwino, ri a dzhiela
nzhele kha iyo ndima ya Genesi henengei, musi Yesu a tshi amba
nga hayo.
118 Ri wana henengei, uri, ngomu hayo, muṱana Wawe wo
furalela iḽa dennde, na Sarah e denndeni. O ri, O vhudzisa
mbudziso. Huno ho ngo tenda zwauri zwe zwa vha zwi tshi
khou ya u itea zwi ḓo itea. A ri, “Zwino, Abrahamu, Ndi khou
ya u u dalela u ya nga tshifhinga tsha vhutshilo.” Ni a vhona?

Huno Sarah, denndeni, a zwi sea. A ri, “Ndi ngani Sarah o sea
denndeni, a tshi ri, ‘Izwi zwithu zwi nga itea hani?’”
119 Yesu o fulufhedzisa. Huno Onoyo o vha e Ene. Abrahamu
o Mu vhidza, “Elohim,” Ramaanḓaoṱhe. O vha e Ene. Zwino,
Bivhili i bula uri zwi ḓo dovha zwa itea maḓuvhani a vhufhelo.
Yesu o ralo. “Hunomusi ni tshi vhona izwi zwithu zwi tshi thoma
u bvelela,” elelwani-ha, musi izwi zwi tshi thoma u bvelela nga u
tou ralo-ha, zwenezwo, “ni ḓivha uri tshifhinga tshi tsini.”
120 Sedzani shango ḽone ḽine. Sedzani shango, Sodoma, arali
ho vhuya ha vha na Sodoma. Sedzani vhathu vho shandeaho
nga nḓila yo shandeaho. Mihumbulo yavho yo shandea. A vha
ḓivhi uri lukuna lwo ḓoweleaho ndi mini. Sedzani vha sa tevheli
mulayo…[A hu na tshithu kha theiphi—Mudz.]…dziphombwe
na zwoṱhe.

Huno sedzani vhasadzi vhashu, ndi mutshinyalo-ḓe we zwa
ita. Sedzani mutshinyalo wa vhuaḓa, u shayamikhwa vhukati ha
vhasadzi vhashu. Huno a hu tou vha vhashu vhe vhoṱhe…

Inwi ni ri, “Havho ndi Vhameṱhodisi.” Havho ndi
Vhapentekostaḽa, na vhone-vho. Ndi tshithu tshithihi.
121 Sedzani vhanna vhashu. Vha kwambatela, vhudzuloni ha
Ipfi ḽa Mudzimu, kha maṅwe maitele maṱuku a dinomineisheni.
Vha a kwambatela, vhudzuloni ha u bvela nnḓa musi vha tshi
vhona Mudzimu a tshi Ḓiḓivhadza nga vhuḓalo. Tshiitisi, vho
pofula. A vha koni u Ḽi vhona. A vha nga vhuyi vha Ḽi vhona.

Zwino lavhelesani tshine tsha itea fhano kha heḽi, musi ri
tshi ṱavhanyedza.

Ndi elekanya uri uḽa mme u ṱoḓa ri tshi ṱuwa. Ndi a mu
vhona a tshi sumbedzela nga tshanḓa tshawe, nga ha tshiṅwe
tshithu tshine a ṱoḓa ri tshi bvela nnḓa, ngauralo ndi khwine ri
tshi ṱavhanyedza.
122 Ngauralo zwino vhonani Enokho, tshifanyiso tsha
Tshivhidzo. Hafhano o dovha a fanyiswa tshifhingani tsha
vhusumbe tsha tshivhidzo. Ni nga elekanya nga ha izwo?
Tshifhinga tsha vhusumbe tsha tshivhidzo! Dzhielani nzhele.
“Musi hu tshi lila…”
123 Ndi vhangana vha no tenda uri ho no vha na vhaḓinḓa vha
sumbe kha sumbe wa zwivhi-…Oo, roṱhe ri a zwi tenda, arali
ri tshi tenda Bivhili. Arali ri sa tendi Bivhili, zwo tou ralo, ni a
vhona, a ri zwi tendi. Fhedzi, vho vha hone.
124 Zwino ri khou tshila tshifhingani tsha vhusumbe tsha
tshivhidzo. Huno musi Bivhili yo amba izwo, hetshi tshifhinga
tsha vhusumbe tsha tshivhidzo, “Musi muḓinḓa wa tshifhingani
tsha vhusumbe tsha tshivhidzo a tshi thoma u huwelela
Mulaedza wawe, wa uri zwiphiri zwa zwithu zwoṱhe zwo
vilinganywaho, u tsa na tshifhinga, zwi ḓo dzumbululwa nga
itsho tshifhinga.” Khezwi ri a zwi vhona, Murwa wa muthu a

tshi ḓa vhukati ha vhathu Vhawe huno a tshi khou ita zwenezwo
kokotolo, a tshi khwaṱhisedza Mulaedza Wawe sa zwe A amba
a ri U ḓo ita. Hafha ri a zwi wana, tshifhingani tshino tsha u
fhedzisela zwino.
125 Huno zwikhathi zwa sumbe, unga tshikhathi tsha vhusumbe,
tshithihi tsha ḓa. Ho ngo ḓa nga tshikhathi tsha u thoma, tsha
vhuvhili, tsha vhuraru, tsha vhuṋa, fhedzi u ḓa nga tshikhathi
tsha vhusumbe. Uyo o vha e Enokho, wa vhusumbe, we a
shandukiswa. Huno Noaxe, ane a vha tshifanyiso tsha masalela
a Vhayuda, u tea u pfukiswa. Zwino, zwifhingani zwa Bivhili,
hu tshi ambiwa nga ha zwikhathi. Huno masiku o vha a songo
khethekanywa nga dziawara, tshifhingani tsha Bivhili.
126 Zwino thetshelesani nga vhuronwane. Ngauri, ndi ḓo
ṱavhanya zwino, ngauri vha ṱoḓa lufhera. Hai. Bivhili yo vha i
songo khethekanywa, kana—kana…
127 Vhusiku ho vha vhu songo khethekanywa nga dziawara,
tshifhingani tsha Bivhili. Ho vha ho khethekanywa nga
zwikhathi. Ho vha hu na zwikhathi zwiraru. Zwino, tshikhathi
tsha u thoma tsho thoma nga awara ya ṱahe u swika ya fumi-
mbili. Tshikhathi tsha vhuvhili tsho thoma nga awara ya fumi-
mbili u ya kha ya vhuraru. Huno tshikhathi tsha vhuraru tsha
vhusiku tsho vhalwa u bva kha awara ya vhuraru u ya kha ya
rathi. Zwino ri na zwiraru, raru tharu, zwine zwa vha ṱahe,
nomboro i songo fhelelaho. Zwenezwo ri a vhuya kha sumbe
ya U Takulelwa Ṱaḓulu, hune ha ḓo itea, ndi a tenda, vhukati
ha awara ya rathi na ya sumbe nṱha ha tshithoma…kana ya
rathi na ya ṱahe nṱha ha tshithoma, matsheloni maṅwe. “Ngauri
lufhalafhala lwa Murena lu ḓo lila.”

Nga ayo matsheloni o tshaho nahone a si na
gole musi vhafu vha re kha Kristo vha tshi
ḓo vuwa,

Huno vha kovhekana vhugala hamvuwo Yawe;
Musi vhanangiwa Vhawe vha tshi ḓo
kuvhangana mahayani avho phanḓa ha
lutombo,

Musi mutevhe wa madzina u tshi vhidzelelwa
henengei, ndi ḓo vha hone.

128 Maipfi U Takulelwa Ṱaḓulu, Bivhilini, ho ngo shumiswa na
khathihi. Ro sokou vhea ayo maipfi henefho. Bivhili i ri, “u
ṱanganedzwa nṱha; u vha a ṱanganedzwaho nṱha.” Ri vhala hafha
kha Vhathesalonika ya Vhuvhili…Kana, Vhathesalonika ya U
thoma, ndi nzudzanyo ya uhu U Takulelwa Ṱaḓulu huhulwane
hune ha ḓo itea maḓuvhani a vhufhelo. Thetshelesani heḽi hafha.
Ri khou ya u thoma hafha nga ndimana ya 13.

…Ndi nga si ni litshe…ni sa ḓivhi tshithu, vharathu,
malugana na avho vho lalaho, uri ni songo ṱungufhala,
sa vhaṅwe vhane vha si vhe na fulufhelo.

Ngauri arali ri tshi tenda…Kristo o fa huno a
dovha a vuwa, na vhenevho…vho lalaho vhe kha Yesu
Mudzimu u ḓo vha orosa nae.
Ngauri ri ni vhudza hezwi nga ipfi ḽa Murena,

zwauri riṋe ri tshilaho nahone ro salaho kha u ḓa ha
Murena a ri nga rangeli…(Heḽo ipfi rangeli ḽi amba u
“thivhela.”)…avho vho lalaho.
Ngauri Murena ene muṋe u ḓo tsa…

Zwino thetshelesani nga vhuronwane.
…Murena ene muṋe u ḓo tsa a tshi bva ṱaḓulu nga

khuwa, na nga ipfi ḽa muruṅwa muhulwane, na…
lufhalafhala lwa Mudzimu: huno vhafu vha re kha
Kristo vha ḓo vuwa u thoma:…

129 Ndi ṱoḓa ni tshi dzhiela nzhele tshithu tshihulwane tshi no
khou itea hafha zwino. Hetshi tshi songo ni pfuka. Ni a vhona?
Zwino dzhielani nzhele. Hafha Ipfi ḽi ri, kha Vhathesalonika ya
Vhuvhili, zwauri hu na zwithu zwiraru. Dzhielani nzhele. U bva
kha ndimana ya 13 u swika kha ya 16, hu na zwithu zwiraru
zwine zwa tea u itea phanḓa ha musi Ene muṋe Murena a tshi
vhonala. Nga u ṱavhanyedza zwino, uri ri kone u vala. Ni a
vhona? Tshithu tsha u thoma tshi a bvelela…Dzhielani nzhele:
khuwa, ipfi, lufhalafhala. Kha ri Ḽi vhale zwino huno ri vhone
arali izwo zwi zwone. Ni a vhona?

Ngauri ene muṋe Murena (ndimana ya 16) u ḓo tsa
a tshi bva ṱaḓulu nga khuwa, na nga ipfi ḽa muruṅwa
muhulu, na…lufhalafhala lwa Mudzimu:…

130 Hu itea zwithu zwiraru. Ipfi…Khuwa, ipfi, lufhalafhala,
zwi tea u itea Yesu a sa athu bvelela. Zwino, khuwa…Yesu u ita
vhuraru hazwo zwoṱhemusi A tshi—A tshi—A tshi tsa.

Khuwa, khuwa ndi mini? Ndi Mulaedza une wa khou ṋewa,
tsha u thoma, Tshinnkwa tshi tshilaho tsha Vhutshilo tshi no
khou bveledza Muselwa.
131 Zwino, Mudzimu u na nḓila ya u ita zwithu. Huno
na khathihi Ha shandukisi kuitele Kwawe. Na khathihi Ha
shandukisi Kwawe kui-…Ndi Mudzimu a sa shanduki. Kha
Amosi 3:7, O ri, “Ha nga iti tshithu ḽifhasini u swikela A tshi
thoma a dzumbululela vhalanda Vhawe vha vhaporofita.” Huno
samusi hu na vhuṱanzi ha uri O zwi fulufhedzisa, U ḓo zwi ita.
132 Zwino, ro no pfuka zwifhinga zwa tshivhidzo. Fhedzi ri a
fulufhedziswa maḓuvhani a vhufhelo, u ya nga ha Maleaxi 4,
zwauri hu ḓo dovha ha ḓa, muporofita shangoni. Ndi zwone.
Dzhielani nzhele tsiko yawe, uri u ḓo vha o tou ita hani. U
dzula…

Mudzimu u shumisa uyo muya kaṱanu: luthihi kha Eḽiya;
kha Elisha; kha YohaneMulovhedzi; u vhidzela Tshivhidzo nnḓa;
na masalela a Vhayuda. Kaṱanu, “khathutshelo,” Y-e-s-u, l-

u-t-e-n-d-o, huno ndi nomboro ya khathutshelo. Ni a vhona?
Ndi zwone.
133 Zwino, elelwani, Mulaedza wo fulufhedziswa. Huno musi
izwi zwiphiri zwoṱhe zwo vhilinganywa nga tshigwada tsha
vhahuweleli, zwi ḓo dzhia mu—muporofita a no bva haMudzimu
kokotolo u Zwi dzumbulula. Huno izwo ndi zwone kokotolo zwe
A fulufhedzisa u zwi ita. Ni a vhona?
134 Zwino, elelwani, “Ipfi ḽa Murena ḽi ḓela muporofita,” hu
si kha ramaṅwalo. Muporofita, ndi ene tshivhoni tsha Ipfi ḽa
Mudzimu. A hu na tshine a nga amba; a nga si kone u amba
mihumbulo yawe. U kona fhedzi u amba zwine Mudzimu a
dzumbulula. Na kha muporofita Biḽiamu musi a tshi lingedza u
rengiswa, u rengisa pfanelo yawe, o ri, “Naamuporofita ufhio na
ufhio a nga amba hani tshiṅwe tshithu-vho nga nnḓa ha zwine
Mudzimu a vhea mulomoni wawe?” Ndi tshithu tshine Mudzimu
a ita, tshine ni nga si ambe tshithu zwatsho. Huno no bebiwa nga
nḓila yo raloho. Ni nga si kone u ita zwi fhiraho…
135 Arali no vha ni tshi nga ri, “A—a—a thi koni u vula maṱo
anga,” musi ni tshi khou sedza. Ni a vhona? Ni nga si kone. Ni
nga si kone u swikelela tshanḓa tshaṋu, musi ni tshi kona. Ni a
vhona? Ni nga si vhe mmbwa ngeno ni muthu. Ni a vhona? No
tou itwa nga u tou ralo.

Huno Mudzimu o ralo tshifhinga tshoṱhe, na ene-vho, kha
zwifhinga, nga Yesaya, Yeremia na vhoṱhe, Eḽiya, kha zwifhinga
zwo fhiraho. Musi tshigwada tsha vhahuweleli tshi tshi ḓo
vhilinganya tshiṅwe na tshiṅwe, U ḓo rumela muporofita, a mu
takusa fhethu hu sa ri tshithu. Ho ngo vha muṅwe wa nzulele
dzavho, huno a amba Ipfi Ḽawe. A tsiruwa, huno a vha o ṱuwa,
hu tshi tou vha vhanna vha te na vha Ngoho ya Mudzimu. Huno
tshifhinga tshoṱhe ndi nḓila ye na vha ni tshi nga kona u mu
ḓivha. O ri, “Arali hu na muṅwe vhukati haṋu a re wamuya kana
muporofita…”
136 Zwino, vhaporofita. Hu na tshithu tsho raloho tshi no pfi
“tshifhiwa tsha vhuporofita” Tshivhidzoni; fhedzi muporofita
u tou telwa nahone a nangelwa tshifhinga tshenetsho. Ni a
vhona? Ee, muṋewanga. Zwino, arali vhuporofita vhu tshi ṋewa,
vhavhili kana vhararu vha tea u dzula huno vha haṱula uri kana
ndi zwone kana hai, phanḓa ha musi tshivhidzo tshi tshi nga zwi
ṱanganedza.
137 Fhedzi a hu na muthu o dzulaho phanḓa ha muporofita,
ngauri o vha—o vha e Ipfi ḽa Mudzimu ngangoho. O vha e iḽo
Ipfi tshifhingani tshawe. No vhona Mudzimu a tshi ḓivhonadza.
Zwino,Mudzimu o fulufhedzisa u rumela izwo hafhumaḓuvhani
a vhufhelo, u bvisa Muselwa kha iḽo vilili ḽa vhuhuweleli, nga
nḓila nthihi ine zwi nga itwa.
138 A zwi nga itwi na khathihi; tshivhidzo tshi nga si kone
u ṱanganedza Kristo. Riṋe, Vhapentekostaḽa, ri nga si kone

u hwala Mulaedza hoyu kha nzulele ine tshivhidzo tsha vha
khayo ṋamusi. Ri ḓo kona hani u khunyeledza tshifhinga tsha
vhufhelo kha nzulele ine vha vha khayo ṋamusi, musi muṅwe
na muṅwe a tshi hanedza muṅwe, na zwiṅwe-vho zwoṱhe,
nahone nga vhuhuweleli? Yawee, tshilidzi! Ndi vilili. Wo no
ya ngomu dzidinomineishenini. Huno tshifhinga tshiṅwe na
tshiṅwe…Ndi humbela muṅwe namuṅwe wa ḓivhazwakale u—
u—u amba ḽiṅwe-vho. Tshifhinga tshoṱhe mulaedza wo ṋewa
ḽifhasini, na musi vho no u dzudzanya, wo mbo fa henefho. Huno
Pentekoste yo ita tshithu tshenetsho tshithihi tshe vhoṱhe vha
ita, Pentekoste ye ya bva.
139 Vhoinwi, Khuvhangano dza Mudzimu, musi
vhomakhulukuku na vhomme vha tshi bva kha madzangano
murahu henengei, ngomu ha Khoro ya Dzheneraḽa ya kale, vho
ita khuwa nahone vha renda Mudzimu, huno vha sasaladza izwo
zwithu. Huno ni a rembuluwa, “unga mmbwamaṱanzani ayo, na
nguluvhe thopheni yayo,” nahone no ita tshenetsho tshithihi tshe
vha ita. Huno zwino nga nḓila ya vhuhuweleli, ni vala midzio
yaṋu yambavhalelo. Ni tea u vha na garaṱa ya khwerano phanḓa
hamusi ni tshi nga vhuya na tshimbila navho, u yafhi.
140 Vhoinwi, vhuthihi, Mudzimu o ni ṋea mulaedza wo raloho,
huno vhudzuloni ha uri ni ye phanḓa, nahone ni tshi fungelela
u ḓiṱukufhadza na ya phanḓa, no ḓa na tea u vhofholowa huno
na ita tshigwada tshaṋu dzangano. Huno noṱhe no livha ngafhi?
Bakete ḽithihi. Zwo tou kokotolo.

HunoMuya waMudzimu, u bvela phanḓa. “Nṋe Murena ndo
Ḽi ṱavha. Ndi ḓo Ḽi sheledza, masiari na vhusiku. Uri vhaṅwe
vha sa ḓo…” Hezwi zwithu O zwi ta uri zwi vhe hone, huno U
fanela u rumela Heḽi.
141 Tshithu tsha u thoma tshi a ḓa, musi A tshi thoma u tsa a
tshi bva Ṱaḓulu, hu na khuwa. Ndi mini itsho? Ndi Mulaedza,
wa u kuvhanganya vhathu. Mulaedza u a ḓa, u thoma. Zwino,
tshifhinga tsha u penyisa mbone, “Vuwani ni penyise mbone
dzaṋu.” Itsho tsho vha tshi tshikhathi-ḓe? Tsha vhusumbe, hu si
tsha vhurathi. Tsha vhusumbe, “Vhonani, Muhwe u a ḓa. Vuwani
ni penyise mbone dzaṋu.” Huno vha ralo. Vhaṅwe vhavho vho
wana zwauri vho vha vha si na na Mapfura zwao mboneni
dzavho.Ni a vhona? Fhedzi ndi tshifhinga tsha u penyisambone.

Ndi tshifhinga tsha Maleaxi-4. Zwe A fulu-…Ndi Luka
17. Ndi—ndi Yesa-…Vhuporofita uho hoṱhe vhune Ḽi nga vhu
vhekanya nga ngona u itela ḓuvha iḽi, Luṅwaloni, ri vhu vhona
vhu tshi khou tshila henefho. A hu na…
142 Vhonani zwithu hezwi zwi tshi itea, murathu mufunwa
wanga, khaladzi. Musi, Mudzimu a re Ṱaḓulu u a ḓivha uri
ndi nga lovha nṱha ha heyi puḽatifomo zwino—zwino. Ni—ni
tea fhedzi u mona—mona lwa tshifhinganyana. I tou vha…Ndi
zwihulwane, musi ni tshi vhona Mudzimu a tshi bva Ṱaḓulu, a

tshi ima phanḓa ha zwigwada zwa vhanna, huno a ima henefho,
a ḓidzumbulula Ene muṋe sa zwe A vhuya a ita. Huno hezwo
ndi Ngoho, na Bivhili heyi yo tibulwa. Ni a vhona? Ho luga. Ri
henefha.
143 Huno kuitele kwa dinomineisheni kwo fa. Kwo ṱuwa. Ku
nga si tsha dovha kwa vuwa. Ku ḓo fhiswa. Hezwo ndi zwine
na ita mathukhwi tsimuni. Zwi shavheni. Dzhenani kha Kristo.
Ni songo ri, “Ndi wa Meṱhodisi. Ndi wa Baphuthisi. Ndi wa
Pentekostaḽa.” Inwi dzhenani kha Kristo.

Arali ni kha Kristo, a hu na Ipfi ḽo ṅwaliwaho ngomu Hafha
ḽine ni sa Ḽi tende. A thi na ndavha uri muṅwe muthu zwawe
o ri mini. Huno zwenezwo Mudzimu u ita uri itsho tshithu tshi
vhonadzwe. Ngauri, inwi, musi A tshi shulula Muya kha Ipfi, hu
itea mini? Zwi tou nga u shululela maḓi kha iṅwe mbeu-vho. I
ḓo tshila, huno I ḓo bveledza zwa lushaka Lwayo.
144 Inwi ni ri, “Ndowana ndovhedzo,MuyaMukhethwa.”Hezwo
a zwi ambi uri no tshidzwa, na khathihi.
145 Vhonani hafha. Ni tshivhumbwa tshi re na zwipiḓa zwiraru.
No ralo. Nga ngomu ha hoyumuthu muṱuku hafha hu na mbilu,
tshi tevhelaho ndimuya, huno tshi tevhelaho ndimuvhili. Zwino,
ni na zwipfi zwiṱanu muvhilini hoyu, uri ni kwamane na haya
haṋu ha ḽifhasi. A zwi kwamani na zwiṅwe zwo salaho. Ni na
zwipfi zwiṱanu zwa muya, hafha: lufuno na luvalo, na zwiṅwe-
vho, zwawo. Fhedzi ngomu hafha ndi hone hune na tshila. Ndi
zwine na vha zwone.
146 Naa Yesu ho ngo ri, “Mvula i nela vho lugaho na vha
songo lugaho”? [Tshivhidzo tshi ri, “Amene.”—Mudz.] Vheani
mufhunga nṋda hangeno, na goroi nnḓa hangei, huno ni
shululele maḓi khazwo, nahone ni zwi ṋee mupfudze na zwithu
zwo raloho, naa vhuvhili hazwo a zwi nga ḓo tshila nga maḓi
eneo mathihi? [“Amene.”] Zwa vhukuma. Zwo ralo, izwo ndi
mini? Tshiṅwe tshazwo tshi ḓo aṋwa mufhunga, ngauri ndi
zwone fhedzi zwine tsha vha zwone. Mufhunga u ḓo imisa
zwanḓa zwawo hunowa ṱavhamukosi u fana na goroi.
147 NaaBivhili a i ri, “Maḓuvhani a vhufhelo, hu ḓo ḓaVhokristo
vha si vha ngoho”? [Tshivhidzo tshi ri, “Amene.”—Mudz.] Hu si
“Yesu a si wa ngoho,” zwino. “Vhokristo vha si vha ngoho,” vho
ḓodzwaho, vho ḓodzelwaho Ipfi lwa muhoyo; vho ḓodzwaho nga
nḓila ya dinomineisheni, fhedzi hu si kha Ipfi.

Ngauri, Ipfi ḽi ḓo ṋea vhuṱanzi Haḽo. A ḽi ṱoḓi tshiṅwe tshithu
zwatsho. Ḽi ḓo ṋea vhuṱanzi kha Ḽone ḽiṋe.

“Huno hu ḓo ḓa vhaḓodzwa vha si vha ngoho.” Ni na theiphi
yanga nga ha iḽo. Huno avho vhaḓo-…

Oo, arali no vha ni tshi nga vhidza muṅwe wavho, na ri, “Oo,
inwi, naa ni Yesu?”

“Oo, zwa vhukumahai.” Izwo vho vha vha si nga zwi imeli.

148 Fhedzi musi zwi tshi ḓa kha “Oo, vhugala! Ndo wana
nḓodzo!” Huno ndi nḓodzo vhukuma. Elelwani, Kayafa na ene
o vha Nayo, na ene-vho, huno a porofita. Biḽiamu na ene o vha
Nayo, huno a porofita.

Fhedzi hezwo a zwi na vhushaka na hezwi, nga ngomu. Nga
nnḓa ha musi iyo yo vha i mbeu ya Mudzimu, dzhini Yawe u bva
u rangani, yo tiwaho, zwo fhela nga ha inwi. A thi na ndavha
uri ni ita khuwa ngafhani, na amba nga ndimi, na gidima, na ita
khuwa. Hezwo a zwi na vhushaka nazwo.

Mufhunga u nga kona u zuwa u fana na zwiṅwe zwoṱhe.
Ndo no vhona vhahedeni vha tshi takuwa, huno vha ita khuwa,
nahone vha amba nga ndimi, huno—huno vha nwa malofha a
bvaho kha dethele ḽa muthu, vha dovha vha huwelela Diabolo.
Ni a vhona? Ngauralo a ni…Tshiṅwe na tshiṅwe tsha izwo zwi
nyanyulaho na zwithu, zwi hangweni.

Ndi mbilu yaṋu kha iḽo Ipfi, huno uyo ndi Kristo. Ḽi
dzheniseni henefho, huno ni Ḽi sedze ḽi tshi Ḓiḓivhadza, u fana
na musi Ḽi tshi vulea u fana na mbeu iṅwe na iṅwe, huno ḽa
Ḓibveledza Ḽone liṋe u itela tshifhinga tshine Ḽa khou tshila
khatsho.

149 Luther ho ngo kona u ḓisa tshithu nga nnḓa ha matavhi.
Havha vhaṅwe vho kona u ḓisa hezwi zwiṅwe zwithu. Ri
tshifhingani tsha goroi zwino.

VhoḼuṱere vha vhukuma vhaLuther vho ḓo tea u ḓisa Luther
wa vhukuma. Pentekoste ya vhukuma yo ḓo tea u ḓisa pentekoste
ya vhukuma. Ndi zwenezwo fhedzi. Fhedzi ro no fhira itsho
tshifhinga, huno ri khou bvela phanḓa.

150 Ni a ḓivha, tshivhidzo tsha Kaṱoḽika, tsho thoma, tshi
pentekostaḽa? Huno arali tshivhidzo tsha Pentekostaḽa tsho ima
miṅwahani ya zwigidi zwivhili, tsho vha tshi tshi ḓo vha kha
tshivhumbeo tsho vhifhesaho u fhira zwine Kaṱoḽika ya vha
zwone zwino. Zwo tou ralo kokotolo. Ndi amba izwo kha
vharathu vhanga, khaladzi dzanga, dzine nda dzi funa. Huno
izwo Mudzimu u a zwi ḓivha. Fhedzi elelwani, dzikhonani, ndi
tea u ṱangana na inwi henengei Khaṱhuloni. Huno zwi nga ḓi
vha zwi si kule—kule. Ndi tea u ṋea vhuṱanzi ha zwine zwa
vha Ngoho.

151 Musi ndo bva na vhoinwi dzitshumeloni, ndi tshi rabelela
vhalwadze, zwo vha zwo luga. Fhedzi, musi ndi tshi ḓa
na Mulaedza! Arali muṅwe Mulaedza-vho u tshi ṋewa, ndi
Mulaedza wa ngoho…

Arali i maḓembe a ngoho, a vhukuma aMudzimu, huno a vha
e kha ḽiḽa dzangano, ni a ḓivha uri a si a Mudzimu, ngauri hetsho
tshithu tsho no ḓi ḓivhadzwa.

Yesu o bvela phanḓa huno a fhodza vhalwadze, uri a kone
u kunga maṱo avho, vhathu, a kone u ḓisa Mulaedza Wawe.
Ndi zwone.

U tea u vha na tshiṅwe tshithu tshine Mudzimu a khou ya
u tshi thoma. U tou…phodzo ya Muya, maḓembe Awe nga u
tou ralo, a tou kunga maṱo a vhathu. Tshipikwa tshihulwane
Tshazwo ndi Mulaedza. Khezwo zwine, zwa bva ngomu hafha. U
khou lingedza u kwengweledza vhathu, uri vha dzule nahone vha
Mu thetshelese, ni a vhona, ngauri hu na vhaṅwe ngomu henefho
vho telwaho Vhutshiloni.

Iṅwe thoro, goroi, yo wela mavuni, zwiṋoni zwa i doba.
Huno dziṅwe dza wela mipfani. Huno iṅwe, ya wela mavuni o
lugiswaho, mavu o dzulaho o lugiswa, huno ya pakata.
152 Zwino, tshithu tsha u ranga, ndi mubvumo. Tsha u ranga ndi
lufhalafhala na ḽone…kana ḽone ipfi…Khuwa; ha tevhela ipfi;
huno ha kona u ḓa lufhalafhala.

Khuwa: muḓinḓa a tshi ita uri vhathu vha luge.
Tsha vhuvhili ndi ipfi ḽa mvuwo: ipfi ḽeneḽo ḽithihi, ḽe, ipfi

ḽihulu kha Yohane Mukhethwa 11:38-44, ḽe ḽa vhidza Lazaro u
bva tshaloni.

U kuvhanganya Muselwa fhethu huthihi; huno ha vha na
mvuwo ya vhafu, ni a vhona; u ṱanganedzwa nṱha Nae. Zwino
sedzani zwithu zwiraru zwi tshi itea. Tshi tevhelaho ndi mini?
Ho vha hu lufhalafhala. Ipfi…Khuwa; ipfi; lufhalafhala.
153 Zwino, tshithu tsha vhuraru, ndi lufhalafhala. Lune,
tshifhinga tshoṱhe, tshimimani tsha phalaphala, lu vhidzela
vhathu tshimimani. Huno itsho tshi ḓo vha Tshilalelo tsha
Muselwa, Tshilalelo tsha Ngwana i na Muselwa, makoleni. Ni
a vhona?
154 Tshithu tsha u ranga tshi bvelelaho ndi Mulaedza Wawe, u
tshi vhidzela Muselwa fhethu huthihi. Tshithu tshi tevhelaho
ndi mvuwo ya Muselwa o eḓelaho; vho—vho lovhaho, murahu
zwifhingani zwiṅwe, vha a takulwa khathihi. Huno lufhalafhala,
Tshimima maṱaḓuluni, makoleni. Mulandu, hetsho ndi tshithu
tshine tsha itea, dzikhonani.
155 Ri henefho tshoṱhe, ro luga zwino. Tshi re hone, Tshivhidzo
tshi no khou bva, tshi tea u vha phanḓa ha Murwa, uri
tshi vhibve.

U ṱangana huhulu hu ḓo ḓa, ngamurahu ha tshifhinganyana.
Goroi i ḓo fhiswa, maṱanga, fhedzi thoro i ḓo kuvhanganyelwa
ḓuluni Ḽayo. Ni a vhona?
156 Ani vhathu vho pofulaho. Ni—ni vhathu vha ṱalukanyaho.

Huno arali ndo ima hafha nahone ndo amba izwo zwithu
nga mulandu wa u dzula ndo haṱula? Ndi a Ḽi amba ngauri
Ndi Vhutshilo, ngauri ndi na vhuḓifhinduleli kha Mudzimu ha

u Ḽi amba. Huno ndi fanela u Ḽi amba, na Mulaedza wanga.
Tshifhinga tshoṱhe, ndi tshi ḓivha, murahu henengei kha phodzo
na zwiṅwe-vho nga u tou ralo, ho vha hu tshi tou vha u kunga
vhathu, hu tshi ḓivhea uri Mulaedza u ḓo ḓa. Huno Khoyu hafha.
Na one Mapfundo a Sumbe o pfuṋululwa, zwiphiri izwo, nahone
hu tshi sumbedzwa uri izwo zwithu ndi zwe zwa itea. A tho ngo
zwi ḓivha.
157 Fhedzi hu na vhanna vho imaho henefhano zwino, vhe
vha ima na nṋe. Musi, noṱhe no mpfa ndi tshi rera iḽa thero:
VhaṋeVhanga, Ndi Tshifhinga-ḓe Itshi?Matsheloni ayo, henefho
kokotolo he Ḽa ri Tshi ḓo vha hone, ho vha ho ima Vharuṅwa
vha sumbe henefhaḽa, vha tshi bva Ṱaḓulu. Huno musi Vha tshi
gonya, na tshiḓumbumukwe tshi tshi Vha isa nṱha henengei, riṋe
ro ima, ro sedza Vha tshi ṱuwa, saintsi ya dzhia tshifanyiso tsha
Hone, hoṱhe kha tshakha dzoṱhe, u swika kha ḽaMexico.
158 Huno henengei, musi ndi tshi khou sedza, ḽiṅwe ḓuvha, musi
ndo no thoma u rera izwiZwifhingaZwaTshivhidzoZwaSumbe.
Huno nda vhidza Jack Moore, ramaṅwalo muhulwane. Nda ri,
“Jack, ndi Nnyi uyu Muthu o imaho fhaḽa? ‘Hu na Muṅwe a no
nga Murwa wa muthu o imaho fhaḽa, mavhudzi e matshena sa
wuḽu.’” Nda ri, “O vha e Munna muswa, zwi ḓa hani uri A vhe
na mavhudzi matshena sa wuḽu?”
159 A ri, “Mukomana Branham, uyo wo vha u muvhili Wawe wa
vhugala.” Hezwo a zwo ngo pfesesea.

Fhedzi musi ndo ya nḓuni huno ndo thoma u rabela, A
ntendela u ḓivha zwe zwa vha zwi zwone. Ni a vhona?
160 Tshifhinga tshoṱhe ndo rera zwauri O vha e Musiki, hu
si munna zwawe. O vha e Mudzimu o vhonadzwaho ṋamani:
Mudzimu, tshivhumbeo tshaMudzimu, tsha lufuno; zwivhumbeo
zwihulwane zwo tsaho, zwo ṱaniwaho fhano ḽifhasini, zwa
Mudzimu. Yesu o vha e lufuno lwa Mudzimu, lwo sikaho muvhili
we Yehova Ene muṋe a dzula ngomu hawo. O vha e vhuḓalo
ha Mudzimu muvhilini. Zwe Mudzimu a vha e zwone, O zwi
vhonadza nga uyo muvhili. Uyo muvhili wo ḓo tea u fa, uri A
kone u ṱanzwaMuselwa ngaAwe—ngaAwe—ngaAweMalofha.
161 Huno dzhielani nzhele, Muselwa ho ngo ṱanzwiwa fhedzi, u
hangwelwa, fhedzi O itwa o lugaho. Ni a vhona? No no vhuya na
lingedza ipfi lugiswa, u vhona zwine ḽa amba?

Zwino, sa tsumbo, arali Murathu Green o pfa zwauri ndo
vha ndi tshi khou nwa, ndo vha ndi tshi khou ita zwithu zwo
vhifhaho, zwenezwo a zwi wana uri a tho ngo zwi ita. Zwenezwo
u a ḓa, a ri, “Ndi a vha hangwela,Mukomana Branham.”
162 “Ni a nkhangwela? A tho ngo zwi ita. Ni khou nkhangwela
nga ha mini?” Ni a vhona? Fhedzi arali ndo khakha, zwenezwo
ndi nga hangwelwa; fhedzi a thi athu vha o lugaho, ngauri ndo
zwi ita.



36 IPFI ḼO AMBIWAHO

Fhedzi ipfi lugiswa ndi “naho ni songo vhuya na zwi ita, na
khathihi.” Lugiswa! Huno zwenezwo Malofha a Yesu Kristo a ri
ṱanzwa ngauralo kha tshivhi, u swikela tshi tshi vhewa Buguni
ya khangwa dzaMudzimu.Ndi Ene fhedzi ane a nga zwi ita.
163 A ri koni. Ri kona u hangwela fhedzi ra si hangwe. Ndi nga
kona u ni hangwela, fhedzi ndi dzula ndi tshi humbula uri no ita
hezwi zwithu zwivhi. Zwenezwo, a no ngo luga; no hangwelwa.

Fhedzi, maṱoni a Mudzimu, Muselwa o itwa o lugaho. Ho
ngo vhuya a zwi ita, tsha u tou thoma. Amene. O ima henefhaḽa,
o malwa nga Murwa wa lukuna wa Mudzimu; a songo vhuya a
tshinya, tsha u tou thoma. Mulandu? O tiwa. O vha o fashwa nga
hezwi. Huno zwino musi O no pfa Ngoho a bvelela, Malofha a
Mu ṱanzwa. Huno O ima henefhaḽa, o kuna. Ni a vhona? Ene, a
hu na tshivhi Khae, na khathihi.
164 Ngauralo, Mulaedza u kuvhanganya Muselwa, ni a vhona,
khuwa.

Huno lufhalafhala…

Onouḽa Muthihi, Ene, nga ipfi ḽihulu, O vhidzelela nga iḽa
khuwa na ipfi, huno a vusa Lazaro. Nga ipfi ḽihulu O huwelela,
“Lazaro, bvela nnḓa.” Ni a vhona? Huno ipfi ḽi vusa—ḽi vusa
Muselwa o eḓelaho, vhafu vho lalaho.
165 Huno lufhalafhala, “nga mubvumo wa lufhalafhala.” Huno,
musi lu tshi lila, lu a vhidza. Tshifhinga tshoṱhe, lufhalafhala
lwo vhidzela Israele tshimimani tsha phalaphala. Ni a vhona?
Tshone, tshe tsha vha tshi Tshimima tsha pentekoste, Tshimima
tshihulwane makoleni; na tshimima tsha phalaphala. Huno,
zwino, lufhalafhala lwo ḓivhadza u kuvhangana, “Iḓani
Tshimimani.” Huno zwino itsho ndi Tshi—Tshilalelo tsha
Ngwana makoleni.

Zwino sedzani. U kuvhangana; na Muselwa; tshimima tsha
phalaphala, Tshilalelo tsha Mbingano. Ro no tshi vhona nga
zwifanyiso. Zwino sedzani lwa tshifhinganyana musi ri sa athu
vala. Dzhielani nzhele. Ro tshi vhona nga zwifanyiso.
166 Zwino, arali ni tshi ṱoḓa u vhala kha Mateo 18:16, Yo
amba, “Hu na zwiraru zwine zwa ṱanziela, ni a vhona,” kha
Mukhethwa…kha Yohane ya U thoma 5:7, na huṅwe-vho. Raru
ndi ṱhanzi tshifhinga tshoṱhe. Naa izwo ndi zwone? [Tshivhidzo
tshi ri, “Amene.”—Mudz.] Ndi vhuṱanzi, tshiṅwe tshithu tshi re
tshone. Ṱhanzi tharu dzi a ṱanziela. “Nga ṱhanzi mbili kana
tharu, ipfi ḽiṅwe na ḽiṅwe nga ḽi khwaṱhiswe.”
167 Zwino dzhielani nzhele. Ro no vha na ṱhanzi tharu. Raru
ndi ṱhanzi. Zwino, ro no vha na u takulelwa ṱaḓulu huraru kha
Testamente Ndala. Naa izwo no vha ni tshi zwi ḓivha? Sa ṱhanzi.
Zwino sedzani. Enokho o vha e muṅwe; Eḽiya o vha e muṅwe;
huno Yesu o vha e muṅwe.

Yesu, a re Tombo-ḽihulwane, zwino, U a ṱanziela. Ni a vhona?
O vha e Tombo-ḽihulwane vhukati ha Testamente Ndala na
Ntswa, ngauri O ḓo tea u thoma a fa huno a mbo takulelwa
ṱaḓulu. O fa; a tshila nahone a tshimbila henefha na riṋe; huno
a mbo ḓi takulelwa ṱaḓulu. Ngauri, O vha e Tombo-ḽihulwane
ḽe ḽa vhofhekanya zwivhili. Nga murahu ha mvuwo Yawe na u
takulelwa ṱaḓulu…Lavhelesani. Nga murahu ha musi O no ita
izwo, nahone o no zwi bvisela khagala, henefho kha Testamente
Ndala. Roṱhe ri a zwi ḓivha zwauri Enokho o shandukiswa. Ri a
zwi ḓivha zwauri Eḽiya o takulelwa nṱha nga tshiḓumbumukwe,
ndi zwone, nga goloi ya Mulilo. Huno Yesu o fa, a swiṱwa, a vuwa
a tshila fhano kha ḽifhasi, huno a mbo takulelwa ṱaḓulu, Tombo-
ḽihulwane. Ndi zwiraru, zwi ṋeaho vhuṱanzi. Naa ndi zwone?
168 Zwino, ho no ḓi vha na u takulelwa ṱaḓulu huthihi. Izwo ni a
zwi ḓivha? Hezwo, kha ri vhone arali ri si nga koni u zwi vhala,
nga u ṱavhanyedza. Kha ri wane Mateo, ndima ya 27. Huno kha
ri wane ndimana ya 45 ya Mateo, ndima ya 27. Kha ri vhone arali
ri si nga wani iyo nga u ṱavhanyedza, huno ra vhona arali—arali
ri si nga wani zwiṱuku zwi bvaho kha heyi, zwi ḓo ri thusa, nga
u ṱavhanyedza. 27:45, ndi a tenda, ndo i ṅwala fhasi hafha. Kha
ri vhale.

Zwino u bva nga awara ya rathi ho vha na swiswi
shangoni ḽoṱhe u swikela ya ṱahe…

Huno i tshi ṱoḓou rwa awara ya ṱahe Yesu a vhidzelela
nga ipfi ḽihulu, a ri, Eli, Eli, lama sabach-…? zwine zwa
amba,…Mudzimu wanga, mulandu wo nṱutshela?

Vhaṅwe vhavho vho imaho henefho,…vha zwi pfa,
huno vha ri, Hoyu munna u vhidza…Eḽiasi.

Huno nga nnḓa ha u tshinya tshifhinga muṅwe wavho
a gidima, huno a dzhia dzadza, huno a ḽi ḓadza nga
viniga, huno a ḽi ṱoka kha luṱanga, huno a mu ṋekedza
ḽone uri a nwe.

Vhaṅwe vha ri,…kha ri vhone uri kana Eḽiasi u ḓo ḓa
nahone a mu tshidza.

Yesu, musi o no huwelela…nga ipfi ḽihulu, a
ṋekedzela…

“Ipfi ḽihulu.” Ipfi ḽihulu! Sedzani.

Musi Yesu, a tshi khou fa, o vhidzelela nga ipfi ḽihulu,
a ṋekedzela muya.

Huno, vhonani, ṅwenda wa thembele wa kheruwa wa
bva zwipiḓa zwivhili u bva nṱha u ya fhasi; huno ḽifhasi
ḽa dzinginyea, na matombo a fhanduwa;

Huno zwalo zwa vulea; huno vhunzhi ha mivhili…
vhakhethwa vho eḓelaho vha vuwa,

Huno vha bva zwaloni nga murahu ha mvuwo yawe,
huno vha dzhenamuḓini mukhethwa, huno vha vhonwa
nga vhanzhi.

169 U takulelwa ṱaḓulu huthihi ho fhira.

Huraru ho itea kha Testamente Ndala, ha avho vho
ḓilugisaho, vhe Ipfi ḽa Murena ḽa vha ḓela. Ni a vhona? Ipfi ḽa
Murena ḽo ḓela Enokho. Ipfi ḽa Murena ḽo ḓela Eḽiya, muporofita
Wawe.Ni a vhona? Ipfi ḽaMurena ḽo vha ḽi Yesu. Ni a vhona?
170 Sedzani kha Testamente Ndala, vhone vhakhethwa vha
Testamente Ndala zwino, musi u takulelwa ṱaḓulu hohu ho no ḓi
itea. Dzhielani nzhele ndima ya 50. Ipfi Ḽawe ḽihulwane ḽo vusa
vhakhethwa vha Testamente Ndala u tou fana kokotolo na ipfi
ḽihulwane ḽo vusaho Yesu…kana ḽo vusaho Lazaro. Ni a vhona?
Ipfi ḽihulwane ḽo vusa.

Huno ha vhuvhili ho khunyelela kha Vhathesalonika ya
Vhuvhili, ndima ya 4. Kha ri dzou vhala, u i vhala. Ro no vhala,
miniti i si gathi yo fhiraho. Ni a vhona?

…A thi tami ni tshi…shaya nḓivho, vharathu,
malugana na avho…vho eḓelaho, uri ni si ṱungufhale,
unga…

Heyo ndi Vhathesalonika ya U thoma 4:12 u swika 18. Hoho,
hoho hu ḓo vha U Takulelwa Ṱaḓulu ha vhuvhili. U Takulelwa
Ṱaḓulu ha vhuvhili hu ḓo vha u dzhiwa haMuselwa.
171 Vhakhethwa vha TestamenteNdala vho yaVhuhoneniHawe,
pharadiso yo pfuluswa. Huno vhakhethwa vha Testamente
Ndala vho gonyela nṱha, nga ipfi Ḽawe ḽihulwane, musi
A tshi vhidzelela huno a ṋekedza muya; ngauri (mulandu?)
Tshiṱhavhelo, tshipfumelo tsha zwivhi zwavho, tshe vha vha vho
tshi lindela, vha tshi tenda zwauri Ngwana yo fhelelaho yo vha
i tshi khou ḓa. Vho vha vho no ṋekedza Tshiṱhavhelo, Ngwana.
Hunomusi O no fa nahone o ṋekedzamuya, A vhidzelela nga ipfi
ḽihulu, huno vhakhethwa vha TestamenteNdala vha vuwa.

Sedzani khuwa na ipfi hangeno, zwi ḓo ralo musi A tshi
Vhuya. Ni a vhona?

“A ṋekedza muya.” Huno musi O ralo, Tshiṱhavhelo tsha
vha tsho khunyelela, nahone pharadiso ya sala i si na tshithu.
Huno vhakhethwa vha Testamente Ndala vha dovha vha ḓa
ḽifhasini, vha tshimbila—tshimbila ḽifhasini, huno vha dzhena
Nae, u takulelwani Hawe ṱaḓulu.
172 Henengei, Davida o ri, “Vuleani, inwi khoro dza lini na
lini, huno vuleani.” “O khadela mathubwa vhuthubwani, a ṋea
vhathu zwifhiwa,” huno vhakhethwa vha Testamente Ndala vha
dzhena Nae.
173 Vha ri, “Ndi nnyi iyi Khosi ya u luga?”

174 “Murena wa Vhugala, wa maanḓa kha mavhuthu.”
Mavhuthu a maanḓa, ngevha vha khou dzhena, vha tshi khou
hwenya. “Yesu o ita uri vhuthubwa vhu thubiwe,” huno khezwi
U khou ḓa, e na vhakhethwa vha Testamente Ndala. Huno a
dzhena nga khoro ntswa nṱha Henengei, huno a ri, “Vuleani,
inwi khoro dza lini na lini, huno ni vulee. Huno tendelani Khosi
ya Vhugala u dzhena.”

Ipfi ḽa bva nga ngomu, ḽa ri, “Ndi nnyiKhosi ya Vhugala?”
175 “Murena muhali ndwani.” Khoro dza vulea. “Huno Yesu,
Mukundi, a khadela mathubwa vhuthubwani,” vhenevho vho
tendaho Khae, huno Ipfi ḽo vha ḽo vha ḓela. Henefhaḽa,
vhakhethwa vha Testamente Ndala vho lala ngomu henefhaḽa,
vho lindela, “A khadela mathubwa vhuthubwani; a gonyela
Nṱha,” a dzhia vhakhethwa vha Testamente Ndala a dzhena. Hu
na U Takulelwa Ṱaḓulu huthihi, ho no fhiraho.
176 U Takulelwa Ṱaḓulu hu no tevhela (Vhathesalonika ya
Vhuvhili) ndi ha Tshivhidzo, Muselwa a no ḓo vuswa, u
takulelwaVhugalani. “Riṋe ri tshilaho nahone ro salaho,” ndi iyo
mivhili yo salaho ḽifhasini, “a ri nga thivheli kana ra khakhisa
avho vho lalaho. Ngauri lufhalafhala lwa Mudzimu lu ḓo ranga
u lila, huno vhafu vha re kha Kristo vha ḓo vuwa.” Ni a vhona?
“Huno riṋe vhane ra tshila nahone ra sala ri ḓo ṱanganedzwa
nṱha khathihi navho.”
177 Ḽiṅwe ḓuvha, ndo vha ndo ima khuḓani ya tshiṱaraṱa. Huno
ndo—ndo vha ndo ima kha…Ndo vha ndo ima khuḓani ya
tshiṱaraṱa huno ndo sedza mufolo wa Ḓuvha ḽa Armistice, na
musi u tshi ya nṱha, u tshi gonya na tshiṱaraṱa. Nda ima
henefhaḽa na murwa wanga muṱuku, Joseph. Ho mbo ḓa, tsha
u thoma, ho vha hu mathannga a kale a nndwa ya u thoma e a
fhira, mathannga maṱuku a kale. Ngavhuya ha ḓa mathannga
mahulu a Sherman a nndwa ntswa, na ganunu khulwane dzi na
musingo wadzo wa u thuntsha, bu—buli ḽa musingo khadzo, na
zwiṅwe-vho.

Nga murahu ha afho, ha ḓa maswole; vho—vho—vhomme
vha Gold Star. Huno zwenezwo ho mbo ḓa tshinamelwa tsho
nakiswaho tshi na…fhasi…Zwi tshee zwo ralo, fhasi henefho
ho mbo ḓa tshinamelwa tsho nakiswaho, huno nga phanḓa
hatsho ho vha hu na tshalo, “kha swole ḽi sa ḓivhei.” Huno
henefho ho vha ho ima swo—swole ḽo imaho henefho, ḽo linda
tshalo. Huno kha ḽiṅwe sia ho vha ho ima swole ḽa lwanzheni, na
mu-enda-nga-gungwa kha ḽiṅwe sia. Huno ha vhewa mukano.
Huno kha sia ḽiḽa ḽiṅwe ho vha ho dzula mme wa Gold Star.
O lovhelwa nga mutukana wawe. Henefho ho vha ho ima
mufumakadzi muswa, ṱhoho yawe yo kotamela ṱafulani, a tshi
khou lila. Mutukana muṱuku o ṱahalelwaho o vha o dzula nga
thungo; na miṱodzi i tshi tevhuwa kha tshifhaṱuwo tshawe. O
lovhelwa nga khotsi awe.



40 IPFI ḼO AMBIWAHO

Nda elekanya, “Zwi ṱungufhadza hani! Ndi ima hafha huno
nda lavhelesa, nda vha vhona, vho aluwaho, ho tou sala maswole
a si gathi; vha tshi hwenya henefhaḽa, vho holefhala nahone
vhe vha kale, nga u tou ralo, vhe na dzhunifomo dzavho, fhedzi
vha tshi khou dzi ṱana nga u ḓihudza ngauri vho vha vhe
Vhaamerika.”

Nda elekanya, “Yawee, Mudzimuwanga!”
178 Ḽiṅwe ḓuvha, hu ḓo ḓa muthuthubo u bvaho Ṱaḓulu, “Huno
vhafu vha re kha Kristo vha ḓo thoma vha vuwa.” Vhakhethwa
vha Testamente Ndala henengei murahu, vho lindelaho, vha ḓo
thunyuwa huno vha thoma u bva henengei, huno vha dzhena
mvuwoni. Ri ḓo dzhena-vho kha mutevhe, ri tshi ya makoleni;
heyi mivhili ya kale i ṱahalaho yo shandukiswa huno ya itwa u
fana na muvhili Wawe Ene muṋe wa vhugala. I ḓo vha mu—i ḓo
vha mufolo-ḓe nandi musi u tshi thoma u ya ṱaḓulu, nga ḽiṅwe ḽa
aya maḓuvha, tshifhingani itsho tsha u takulelwa ṱaḓulu tshi re
phanḓa, oo, vha tshi ṱana Malofha a Yesu Kristo lwa u ḓihudza
kha khana dzavho, Mulaedza waMudzimu tshifhingani tshe vha
tshila khatsho. Hetsho ndi tshone tshifhinga tshine ra khou tshi
lavhelela, murathu.
179 Vhonani, ri tshi khou vala zwino. Mvuwo ya vhuvhili,
dzoṱhe…Ya u thoma yo fhira. Ya vhuvhili i tsini, zwa zwino,
i ḓo sendela zwino.
180 Zwino, ya vhuraru ndi ṱhanzi mbili dza Ndzumbululo 11:11
na 12. Dzine, hedzi ndi dzone dzine dza humela murahu, dzi
na Muya wa Kristo, u ṱanziela kha Vhayuda, unga zwe Yosefa
a ita kha vhakomana vhawe. Huno elelwani, “Mitumbu yadzo
yo ladzwa tshiṱaraṱani, maḓuvha mararu na hafu. Muya wa
vhutshilo wo mbo dzhena khadzo, huno dza takulelwa ṱaḓulu,
dza dzhiwa dza ṱanganedzwa Ṱaḓulu.”

Asuho u takulelwa ṱaḓulu haṋu huraru ha Testamente
Ntswa.

U takulelwa ṱaḓulu huraru ha Testamente Ndala; hoṱhe
ho fhira.
181 Zwino ro luga, ro lindela u takulelwa ṱaḓulu, U Takulelwa
Ṱaḓulu ha vhakhethwa. Zwo no ambiwa, huno zwi ḓo tou ralo.
Musi Mudzimu a tshi amba tshiṅwe tshithu, “Maṱaḓulu oṱhe na
ḽifhasi zwi ḓo fhira, fhedzi iḽo Ipfi ḽi nga si kundelwe.”
182 Musi Mudzimu o ri, murahu henengei kha Genesi 1, O ri,
“Nga hu vhe na tshedza.” Hu nga kha ḓi vha ho vha miṅwaha ya
maḓana phanḓa ha musi hu tshi vha na tshedza. O ri, “Nga hu
vhe na muri wa mupaine. Nga hu vhe na muri wa muouku. Nga
hu vhe na soga. Nga hu vhe na thavha. Nga hu vhe na hetshi.”
O zwi amba, ni a vhona. Huno samusi zwo bva mulomoni Wawe,
nga Ipfi, zwi tea u vhonadzwa. Zwi tea u tou ralo.Musi…

183 Zwenezwo ḽiṅwe ḓuvha, O vhidzela vhathu Vhawe nnḓa.
Huno O vha o amba na munna a no pfi Mushe, nga Khavhu ya
Mulilo, Tshedza;Mukhethwa,MuliloMukhethwa.HunoMushe o
vha a si nga…Vhathu vho vha vha si nga tendi Mushe, ngauralo
O ri, “Vha ḓise nnḓa kha iyi thavha.”
184 Matsheloni ayo, thavha yoṱhe yo vha yo ḓala Mulilo, huno
hu tshi penya na mithathabo nga u tou ralo. Huno vhathu vha
ri, “Ni songo tendela Mudzimu a tshi amba. Tendelani Mushe a
ambe, ni a vhona, ri sa ḓo lovha.”
185 Mudzimu a ri, “A thi tsha ḓo dovha nda amba navho nga
nḓila heyi, fhedzi Ndi ḓo vha vusela muporofita. Huno Ndi ḓo
amba ngae, nahone zwine a amba zwi ḓo bvelela. Zwenezwo, ni
Ḽi pfe, ngauri Ndi na—nae.” Zwino, O amba zwenezwo. O ri zwi
ḓo bvelela.
186 Sedzani muporofita hoyu, Yesaya, o ima henefhaḽa; munna,
munna o thanyaho, munna we a dzhiwa, zwavhuḓi, nga khosi,
ngauri o tshila na Usia. Khosi, ye ya vha i munna muhulwane,
yo lingedza u dzhia vhuimo ha mureri, tshiṅwe tshifhinga, huno
ya dzhena, ya rwiwa nga mapele.

Huno izwo ndi zwe nda zwi vhudza vhoramabindu. Ni songo
vhuya na lingedza u dzhia vhuimo ha mureri. Hai, muṋe wanga.
Ivhani henefho hune na vha hone. Ni a vhona? Ni ite mushumo
waṋu, we Mudzimu a ṋea, a ni vhudza uri ni ite. Arali ni
munwe, ni nga si vhuye na vha nḓevhe. Arali ni nḓevhe, ni nga
si vhuye na vha ningo, ningo kana iṱo. Ni a vhona? Inwi ni dzule
vhuimoni haṋu.
187 No pfa uḽa Mulaedza, ḽiḽa ḓuvha, kha khasho: U Lingedza U
Itela Mudzimu Tshumelo. Davida, khosi yo ḓoliswaho. Vhathu
vhoṱhe vha tshi ṱavha mukosi nahone vha tshi vhidzelela, “Zwo
vha zwi zwone.” Fhedzi ho ngo vhuya a kwamana na muporofita
waMudzimu. Huno uyomunna a lovha, huno zwithu zwoṱhe zwa
ṱapanyedzea. Ni songo lingedza u thusa Mudzimu. Ni lindele u
swika tshikhathi tsha Mudzimu tshi tshi swika. Kha zwi ḓe nga
nḓila Yawe ya u zwi ita. “Ndi ḓo thoma tshithu hetshi tshihulu.
Tshi ḓo ita hetshi.” Ni ṱhogomele, murathu.
188 Zwino, Davida o ḓivha u fhira hezwo. Nathani o vha e
shangoni, nga iḽo ḓuvha. Ho ngo vhuya a kwamiwa, na khathihi.
Ni a vhona? O kwamana na kapuṱeni dza vha maḓana na
zwigidi. Vhathu vhoṱhe vha ṱavha mukosi, vha vhidzelela,
nahone vha tshina. Vhudzuloni ha…Vho vha na vhuḓipfi hoṱhe
ha vhurereli, fhedzi ho vha hu si nḓilani na kha nzudzanyo ya Ipfi
ḽa Mudzimu, huno ha kundelwa.

Tshiṅwe tshithu-vho, tshine tshi si vhe nḓilani na kha
nzudzanyo ya Ipfi ḽa Mudzimu, tshi ḓo kundelwa. Ndi Ipfi ḽa
Mudzimu fhedzi ḽine ḽa ḓo ima u ya nga hu sa fheli. “Maṱaḓulu
na ḽifhasi zwi ḓo fhira, nga nnḓa ha Ipfi Ḽanga.”

189 Vhonani Yesaya, uḽa munna muswa o thanyaho o ima
henefhaḽa. Huno kathihi fhedzi, Muya wa mu rwa. Ho ngo
kona u amba zwa thungo. O vha e muporofita. A ri, “Vhonani,
musidzana u ḓo vha muthu wa thovhela.” “Ro bebelwa Murwa;
Ṅwana o bebiwa, Murwa o ṋewa. Dzina Ḽawe ḽi ḓo vhidzwa
Mulaya-vhuṱolo, Ṋe-mulalo, Mudzimu Ramaanḓa, Khotsi Wa
Lini na Lini. Magumo a…Muvhuso Wawe u ḓo vha nṱha ha
mahaḓa Awe. Magumo a…A hu nga vhi na magumo kha
vhuvhusi Hawe.” Naa uyo munna o vha a tshi ḓo kona hani u
amba nga nḓila ya vhuṱali uri musidzana u ḓo ḓihwala?

Muṅwe na muṅwe o zwi lavhelela. Zwo vha zwo no ambiwa.
Ho vha hu MURENA U RALO. Zwo ḓo tea u bvelela, ngauri ho
vha hu Ipfi ḽa Mudzimu. Zwo vha zwi zwenezwo na ngei kha
Genesi, musi A tshi zwala dzimbeu fhasi ha lwanzhe, he “lwa
vha lu si na tshivhumbeo, nahone lwo vilingana; na maḓi nṱha ha
vhudzivha.”Ni a vhona? Zwo ḓo tea u bvelela. Huno ḽiṅwe ḓuvha,
nga murahu hamiṅwaha ya ḓamalo, mbumbelo ya musidzana ya
hwalaMbeu yaMudzimu,Mbeu yo sikiwaho. A bebaMurwa.
190 Onoyo Murwa muthihi a ima henefhaḽa, ḽiṅwe ḓuvha. A
ri, “Lazaro, bvela nnḓa.” Huno munna we a vha o lovha
maḓuvha maṋa, o tshinyala, ningo yawe yo wela, a tshi nukha, a
bvelela. A ri:

Ni songo zwi mangala hezwi: ngauri tshifhinga tshi
khou ḓa, amene, musi vhoṱhe vha re ngomu ha tshalo
vha ḓo pfa ḽone ipfi ḽa Murwa wa Mudzimu,
Ngauralo, zwo no ḓi ambiwa. Zwi tea u itea nga nḓila heyo.

Hu ḓo vha naU Takulelwa Ṱaḓulu. Yawee, nṋenṋe!
191 Ndi a elelwa, Mulaedza wanga wa u fhedzisela California,
he nda humbula uri a thi tsha ḓo dovha nda vhuyelela, musi
ndi tshi bula, “Los Angeles i ḓo godimela fhasi ha lwanzhe.
MURENAURALO.” I ḓo ralo. Zwo fhela nga hayo. Yo kumbiwa.
Yo thuthekanywa. Lini? A thi ḓivhi uri lini, fhedzi i ḓo ṋupela.
Ngamurahu ha zwenezwo, midzinginyo i ḓo thoma u dzinginyisa
na u tshingamisa.
192 Elelwani, vhunzhi ha vhoinwi vhanna no ima henefhaḽa, ḽiḽa
tombo, ḽiḽa ḓuvha musi uḽa Muruṅwa o tsela fhasi henefhaḽa.
Huno tshiḽa Tshedza na Mulilo zwi tshi bva Ṱaḓulu, u mona
na tombo he ra vha ro ima hone. Matombo a kunguluwa a
tshi bva dzithavhani, huno a tshi wa u rambalala na henefhaḽa.
Ḽo thathaba kararu, nga maanḓa. Nda ri, “Khaṱhulo i ḓo ḓela
Khunzikhunzi ya Vhukovhela.” Maḓuvha mavhili nga murahu
ha izwo, Alaska ya ṱoḓou ṋupela.
193 Elelwani, onoyoMudzimuwe a amba izwo, o ri, “Los Angeles
yo tshinyadzwa.” Huno yo thuthekanywa. A thi ḓivhi uri lini. A
thi koni u ni vhudza.
194 A tho ngo zwi ḓivha uri izwo ndo zwi amba. Fhedzi murathu
hoyu hafha, ndi tenda uri ho vha hu…Hai. Muṅwe wa vha ha

Mosely, ndi a tenda, o nngwana nnḓa tshiṱaraṱani henengei. A tho
ngo ḓivha uri ho vha hu mini u swikela ndi tshi sedza murahu.
Nda sedza murahu Luṅwaloni.

HunoYesu o ri, “Kapernaume,Kapernaume, ndi kangana…
Iwe we wa ḓihudza, kha ndi dzou ri, nṱha ngomu Ṱaḓulu, u ḓo
tsitselwa vhudzulavhafu. Ngauri arali mishumo mihulwane yo
itwaho ngomu hau, yo vha yo itwa Sodoma, wo vha u tshi ḓo vha
u tshee wo ima ṋamusi.” Huno hu tshi ṱoḓou fhela miṅwaha ya
ḓana na fuṱhanu u bva afho, (Sodomawo vhawo no vha, mavuni)
zwenezwoKapernaume umaḓini, nawone-vho, ṋamusi.
195 Huno uyo Muya muthihi wa Mudzimu we wa amba hezwi
zwithu zwoṱhe, nahone wa ita zwithu hezwi zwoṱhe, Wo amba
ngei, “Yawee, muḓi, Kapernaume, wo ḓivhidzaho nga dzina ḽa
Vharuṅwa, Los Angeles, nga nḓila ye wa ḓihudza wa swika
ṱaḓulu! Mudzi wone—wone na vhudzulo ha Saṱhane, ni a vhona,
wo ḓihudza.”
196 Vhareri, ndi zwaloni zwavho. Vhanna vhavhuḓi vha ya
henengei huno vha fa vhunga dzimbevha. Tshinyalelo-ḓe nandi!
197 “Iwe ane wa ḓivhidza nga dzina ḽa Vharuṅwa; arali mishumo
mihulwane yo vha yo itwa Sodoma, yo itwaho ngomu hau, wo
vha u tshi ḓo vha wo ima na ṋamusi. Fhedzi tshifhinga tshau
tsho swika.”

Inwi sedzani nahone ni vhone. Arali zwa sa ralo, ndi
muporofitawa u zwifha. Ni a vhona?Khouḽaa. U henefhaḽa.
198 Ndi elelwa vhusiku honoho, ndi sa athu vhona hezwo,
ndo vhona tshivhumbeo tsha u ranga tsha Muselwa. Ndo ima
henefhaḽa huno nda vhonammemuṱukuwau naka, o tou ambara
zwavhuḓi, na zwithu, a tshi khou hwenyela thungo holu. Ho vha
hu na Muṅwe o imaho tsini hanga, kha bono. Huno nda vhona.
Vha ri, “Tshivhumbeo tsha u ranga tsha Muselwa.” Nda Mu
vhona a tshi fhira. Vha ḓa thungo holu, huno vhamona—mona.
199 Nda tshi pfa tshi tshi ḓa, zwi-zwivhidzo zwi tshi ḓa u bva
thungo holu luṅwe. Ha ḓa tshivhidzo tsha Asia. Yawee, ni amba
nga ha vhuaḓa! Hafha hu ḓa tshivhidzo tsha Uropa. Yawee,
nṋenṋe! Huno zwenezwo nda pfa ‘roko-na-rolo’ i tshi ḓa, huno
ho vha hu Musidzanyana Amerika, tshivhidzo, huno o vha a
songo ambara. O vha e na mabammbiri, a ngaho dzigurannḓa,
tseṱha, o nembelelaho nga phanḓa hawe, a tshi tshina ‘roko-na-
rolo’; Musidzanyana Amerika, tshivhidzo.
200 Nda ima henefhaḽa Vhuhoneni Hawe. Nda elekanya, “O
Mudzimu, sa mufunzi, arali izwo zwi zwa khwinesa zwe ra vha
ri tshi nga zwi ita? Yawee! Yawee!” Ni a ḓivha uri ni ḓipfa hani.
Zwenezwo nda elekanya, “Mudzimu, nndzumbe. Arali ndi tshi
nga tou ṱuwa hafha. Arali zwoṱhe zwe ra ita, nahone zwi zwine
ra tea u bveledza, arali izwo zwi zwone?”



44 IPFI ḼO AMBIWAHO

201 Huno zwenezwo musi vhasadzi vha tshi fhira, vhoṱhe vha
tshi ita tshaka dzoṱhe dza u ḓidzinginyisa na zwithu, na
mavhudzi mapfufhi, na zwifhaṱuwo zwo pendwaho. Huno vha
tshi fhira nga u tou ralo, vha tshi tea u vha vhasidzana
vhakhethwa vha Kristo. Huno musi tshi tshi fhira nga u tou ralo,
nda rembulusa ṱhoho yanga, ni a ḓivha, nga nṱhani ha hetshi
tsho nembelelaho phanḓa hanga. Ho vha—ho vha hu tshi shonisa,
nga murahu havho. Huno ngevhaḽaa, vha tshi ṱuwa nga u tou
ralo. Huno nda rembulusa ṱhoho yanga, nda tsengisa miṱodzi,
nga nḓila heyo.
202 Nda ri, “A—a tho ngo kona u zwi konḓelela ngomu henefho.
Ene o ima henefhaḽa, huno nṋe ndi tshi ḓivha uri nṋe, mufunzi
wa Tshivhidzo, huno izwo ndi zwe nda Mu bveledzela zwone.”
Nda ri, “OoMudzimu, a thi koni u zwi lavhelesa. Kha ndi fe. Kha
ndi—kha ndi ngalangale,” nahone nga u tou ralo.
203 Huno musi tsho no bvela nnḓa, tshifhinga tshoṱhe muthihi
wavho o vha a tshi ḓa, vha bva vha ya huṅwe fhethu, huno vha
ngalangala. Nda sokou pfamubvumowatsho tshi tshi ṱuwa.

Zwenezwo nda mbo pfa tshinwe tshithu tshi no nga Iyani
Phanḓa Maswole A Kristo. Nda sedza, huno afha hu ḓa tshiḽa
tshigwada tshikhethwa tsha vhasidzanyana tshi fanaho kokotolo
na zwe vha vha vhe zwone, vhoṱhe vho ambara zwavhuḓi,
mavhudzi avho a tshi nembelela nga murahu havho. Vha tshi
suvhelela, vho kuna, vha tshi hwenya nga nḓila heyi, u ya nga liga
ḽa Mafhungo-maḓifha. O vha e Ipfi. Vho vha vha tshi nga hu na
muthihi wa lushaka luṅwe na luṅwe. Ndo vha ndi tshi khou vha
sedza vha tshi fhira, huno nda vha vhona vha tshi fhira. Nṱhani
ha u tsela fhasi, vha thoma u gonya.

Nda vhona muṅwe wavho a tshi khou lingedza, vhavhili
kana vhararu vhavho vha tshi khou lingedza, vha tshi bva
nnḓa ha nḓila. Nda vhidzelela. “Dzulani nḓilani.” Huno bono ḽa
nṱutshela. Huno ndo vha ndo ima lufherani, ndi tshi vhidzelela,
“Dzulani nḓilani.” Nḓilani, Yeneyo.
204 Ndi a mangala, naa tshi nga vha tsho no fhira? Naa Muselwa
a nga vha o no ḓi vhidzwa? Naa izwo ndi zwone zwine ra khou
ṱangana nazwo ṋamusi?

U tea u vhumbiwa huno a itwa uri a fane na Kristo, huno
Kristo ndi Ipfi. Ndi tshenetsho tshi tshoṱhe. Ni a vhona? U
ngomu Henefho, ngomu ha Ipfi. I to-…Ni a vhona? Hu nga
si vhe na tshithu na tshithihi tshi no engedzwa. I nga si vhe
mu—musadzi a re na tshanḓa tshithihi u fana na munna, huno
tshiṅwe tshanḓa tshi na shimba vhunga mmbwa. I tea u vha
Ipfi ḽa Murena kokotolo, vhunga e Ipfi. Muselwa ndi tshipiḓa
tsha Muhwe. Musadzi ndi tshipiḓa tsha munna wawe, ngauri
o bviswa kha munna. Efa o vha e tshipiḓa tsha Adamu tshi
bvaho lurumbuni lwawe. Huno na Muselwa o tou ralo, ho ngo

bviswa kha dinomineisheni, fhedzi o bviswa marumbini a Ipfi ḽa
Mudzimu ḽa heḽi ḓuvha.

205 U Takulelwa Ṱaḓulu!

Lufhalafhala lwa Murena lu ḓo lila, vhafu vha
re kha Kristo vha ḓo vuwa,

Huno vha ḓo kovhekana vhugala ha mvuwo
Yawe;

Musi vhanangiwa vha tshi ḓo kuvhangana
Hayani havho phanḓa ha lutombo.

Musi madzina a tshi vhalwa henengei, kha ri lingedze roṱhe
u vhaHenengei, dzikhonani.Mudzimu a ni fhaṱutshedze.

206 Zwo ambiwa. Zwi tea u bvelela. Zwi ḓo khunyelela. Huno
zwiṱuku…[A hu na tshithu kha theiphi—Mudz.]

Vhathu, a hu na a no ṱoḓou fa. A hu na ane a ṱoḓa u—u
xela. Edzonu ri ndi ni vhudze. Tshiṅwe na tshiṅwe tshine na
ita…A thi na ndavha uri ni ya tshivhidzoni zwavhuḓi hani,
na uri ni fulufhedzea hani kha tshivhidzo. Zwo luga; a thi lwi
nazwo. Ni tea u ya tshivhidzoni. Ni zwi ite. Isani phanḓa na
u ya tshivhidzoni. Fhedzi, naho tshi tshini, laṱani mikhuvha
yaṋu, huno ni ye phanḓa kha Kristo. Ngauri, nga ḽiṅwe ḽa haya
maḓuvha lu khou ḓo lila, huno ni khou yo fashwa nga luswayo
lwa ḽivhanda lu kha inwi, huno ni si ḓivhe uri ndi mini u swikela
tshifhinga tsho no fhela. Hezwo ndi zwone kokotolo.

207 Mudzimu a ni fhaṱutshedze. Nimpfarele u ni fareledza. Huno
elelwani. Ndo vha fareledza tshifhinga tshilapfusa fhano. Ndi
zwone. Huno munikelo we na nnzhiela wone…We, nda si ni
humbele u ita hezwo, murathu. Hezwo ndi, nṋenṋe, hezwo ndi
vhuthu. Dzhiani hezwo huno ni badele motheḽe hoyu tshifhi—
tshifhinga tsho kalulaho, ngauri ndo u shumisa. Ndo tou vha
na zwithu zwi si gathi hafha. Ndi na maṅwe masiaṱari a no
ṱoḓou swika malo kana fumi malugana na uho U Takulelwa
Ṱaḓulu hangei, fhedzi a—a tho ngo vha na tshifhinga tsha u u
ṋea. Mudzimu a ni fhaṱutshedze.

208 Ni a funa Murena Yesu? [Tshivhidzo tshi ri,
“Amene.”—Mudz.] Kha ri ime zwashu ri sa tsukunyei lwa
tshifhinganyana zwino, ro fhumula, nga ṱhonipho, huno ni elelwe
zwe nda amba. Elelwani, ri zwifhingani zwa u fhedzisela.

Tshakha hedzi dzi khou kwashekana, Israele u
khou karuwa,

Zwiga zwe Bivhili ya zwi porofita;
Maḓuvha a Vhannḓa o vhaliwa, o ingwa zwi
ofhisaho;

“Vhuyani, O inwi no balanganaho, kha vha
haṋu.”

Ḓuvha ḽa thengululo ḽi tsini,
Mbilu dza vhathu dzi a femeleka nga nyofho;
Ḓalani nga Muya, mbone dzaṋu dzi tshi penya
nahone dzi tshi vhonetshela,

Sedzani nṱha, thengululo yaṋu i tsini.

Izwo ni a zwi ḓivha?

Vhaporofita vha si vha ngoho vha khou zwifha.
Vha landula Ngoho ya Mudzimu.

Ri a zwi ḓivha zwauri zwoṱhe ndi ngoho. A ri zwi ḓivhi? [A
hu na tshithu kha theiphi—Mudz.]

Ndi a Mu funa, ndi a Mu funa
Ngauri O funa nṋe u thoma
Huno o renga u tshidzwa hanga
Murini wa Khaḽivari.

209 Ndi vhangana vhane vha Mu funa ngangoho. Imisani
tshanḓa tshaṋu. Zwino, ndi ṱoḓa inwi, musi ri tshi imba ulu
hafhu, khaḓani muthu ane a vha tsini na inwi. Ni ri, “Mudzimu
nga a ni fhaṱutshedze, mufhiri.” Ri vhafhiri. Kani a ri vhone?
[Tshivhidzo tshi ri, “Amene.”—Mudz.] Vhafhiri namutsinda.

Ndi a Mu funa,

Ndi zwenezwo, u buḓekanya ḓafula.

Ndi a Mu funa
Ngauri O funa nṋe u thoma
Huno o renga u tshidzwa hanga
Murini wa Khaḽivari.

210 Ni a ṱoḓa u dzhenelela kha U Takulelwa Ṱaḓulu? [Tshivhidzo
tshi ri, “Amene.”—Mudz.] Ndi vhangana vha no takalela u
dzhenelela kha U Takulelwa Ṱaḓulu? I ri ni, “Mudzimu, ndi khou
ṱoḓou swikelela, nga mbilu yanga yoṱhe.”

Farelelani Kha Tshanḓa Tshi Sa Shanduki Tsha Mudzimu,
ni a lu ḓivha luimbo? Ni a lu ḓivha, khaladzi? Farelelani Kha
Tshanḓa Tshi Sa Shanduki Tsha Mudzimu. A thi ḓivhi uri
mini…Lu ngomu hamini, ya ulwo? Huh?

Farelelani kha tshanḓa tshi sa shanduki tsha
Mudzimu!

Farelelani kha tshanḓa tshi sa shanduki tsha
Mudzimu!

Fhaṱani mafulufhelo aṋu kha zwithu zwa U Ya
Nga Hu Sa Fheli,

Farelelani kha tshanḓa tshi sa shanduki tsha
Mudzimu!

Izwo ni a zwi takalela?

Musi lwendo lwashu lwo fhela,
Arali no vha wa u fulufhedzea kha Mudzimu,
Hayani haṋu havhuḓi hu no penya Vhugalani,
Muya waṋu wo takulelwaho ṱaḓulu u ḓo hu
vhona!

Farelelani kha tshanḓa tshi sa shanduki tsha
Mudzimu!

Farelelani kha tshanḓa tshi sa shanduki tsha
Mudzimu!

Fhaṱani mafulufhelo aṋu kha zwithu zwa U Ya
Nga Hu Sa Fheli,

Farelelani kha tshanḓa tshi sa shanduki tsha
Mudzimu!

Ndi ṱoḓa ni tshi kotamisa tshifhaṱuwo tshaṋu lwa
tshifhinganyana zwino.

Ni songo emula lupfumo lwa fhedzi lwa ḽino
shango,

Lune lwa sina nga u ṱavhanya,
Ṱoḓani u bindula lupfumo lwa Ṱaḓulu,
Zwi nga si vhuye zwa ngalangala!
Farelelani kha tshanḓa tshi sa shanduki tsha
Mudzimu!

Farelelani kha tshanḓa tshi sa shanduki tsha
Mudzimu!

Fhaṱani mafulufhelo aṋu kha zwithu zwa U Ya
Nga Hu Sa Fheli,

Farelelani kha tshanḓa tshi sa shanduki tsha
Mudzimu!

211 Ni tshee no kotamisa zwifhaṱuwo zwaṋu, nahone ni tshi
elelwa heḽi, ni tshi ḓivha uri ro kotamisela zwifhaṱuwo zwashu
buseni he ra bviswa, ḽiṅwe ḓuvha ri ḓo vhuyelela, ni tshi ḓivha
zwauri ni na mbilu ngomu henengeyo ine ya tea u ḓifhindulela
kha Mudzimu. Huno arali ni tshi pfa uri a ni athu ḓilugisela-
vho uho U Takulelwa Ṱaḓulu, arali Hu tshi nga ḓa madekwana
ano, huno ni ḓo ṱoḓa u elelwa thabeloni, imisani zwaṋu tshanḓa
tshaṋu. A ri na fhethu ha u itela mbidzela-phanḓa ya aḽiṱarini.
Aḽiṱari yaṋu i mbiluni yaṋu, naho zwo ralo. Imisani tshanḓa
tshaṋu.Mudzimu a ni fhaṱutshedze, inwi, inwi. Nṋenṋe!

“Ndi pfa uri a thi athu ḓilugisa, Mukomana Branham. Ndi—
ndi, zwa vhukuma, ndi—ndi—ndi ṱoḓa u vha Mukriste. Ndo
lingedza u vha ene, fhedzi misi yoṱhe hu vha na tshi ṱahelaho.
Ndi—ndi a ḓivha uri a—a thi hune nda tea u vha hone.”

“Ivha wa tshilidzi, Mudzimu. Ndi imisa tshanḓa tshanga.
Ivha wa tshilidzi kha nṋe.”

Zwino, ho imiswa zwanḓa zwa fumbili kana furaru, zwo no
ralo, kha tshigwada itshi tshiṱuku. Zwinzhi zwi khou ya nṱha.

212 Mudzimu a funwaho, U ḓivha tshine tsha vha murahu ha
itsho tshanḓa, henefho fhasi ha mbilu. Ndi a rabela, Mudzimu
a funwaho. Hu na tshithu tshithihi fhedzi tshine nda vha na
vhuḓifhinduleli natsho, ndi, u amba Ngoho. Huno, Mudzimu a
funwaho, vha ṱoḓa u tshidzwa. Vha ṱoḓa u ralo, zwa vhukuma.
Vha—a vha ṱoḓi hetshi tshiṅwe tshithu tshine tsha vha vhuḓipfi
fhedzi, tsha u ḓiitisa, kuitele kwa dinomineisheni, iṅwe ndaela,
iṅwe pfunzo yo engedzwaho. Vha a pfesesa, Khotsi, zwauri zwi
dzhia Ipfi ḽa Mudzimu ḽikhethwa, ḽi songo vangwaho. Tshiṅwe
na tshiṅwe tshi ḓo fhira, na maṱaḓulu na ḽifhasi, fhedzi Ḽone a
ḽi nga fhiri. Huno arali ri tshi vha iḽo Ipfi, ḽifhasi ḽi ḓo fhira nga
fhasi hashu, fhedzi riṋe ri nga si ḓo vhuya ra fhira, ngauri ri iḽo
Ipfi, Muselwa wa Mukwasha.
213 Ndi rabelela muṅwe na muṅwe, uri U ḓo vha ṋea, Khotsi,
ndi thabelo yanga ya vhukuma. Huno mpfarele, Khotsi, u vha
hanga na mazhuluzhulu nga maanḓa madekwana ano, ndi
tshi fhufhela ngeno tshifhinga tsho no ṱuwa, nahone—nahone
ndi tshi tetemela, huno ndi tshi amba maipfi o vunḓekanaho
nahone o tumulwa. Nga iṅwe nḓila, MuyaMukhethwamuhulu, a
ṱumekanye nga nḓila Khethwa Yau Iwe muṋe, huno u a ṋekedze
kha mbilu dza vhathu, u bva mbiluni yanga, na u ḓiimisela na
ndivho ine mbiluni yanga nda vha nayo kha Iwe. Naa U nga si
ite, Murena? Huno tshidza vhane vha nga tshidzwa. Ri kokodzele
ha Iwe, Murena. Huno kha ri dzule ro lugela awara iyo ya u
takulelwa ṱaḓulu ine hu si kale ya ḓo sendela. Ngauri ndi a zwi
humbela Dzinani ḽa Yesu. Amene.

Mudzimu a ni fhaṱutshedze.
Zwino, mudzulatshidulo wa—wa khuvhangano. 

